
YB PUAN HAJAH RASHIDAH BINTI ISMAIL (PASIR RAJA)  
SOALAN  4 (A31)  
 
Nyatakan bilangan TASKA yang berdaftar dan bilangan yang tidak berdaftar dengan 
JKM dan apakah tindakan bagi yang tidak atau enggan mendaftar?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan Negeri Johor melalui Jabatan Kebajikan Masyarakat (JKM) Negeri Johor 
sentiasa mengambil berat dan memastikan Taman Asuhan Kanak-Kanak (TASKA) 
yang beroperasi di Negeri Johor ini berdaftar dengan pihak Jabatan. Sehingga 
Oktober 2025 sebanyak 409 buah TASKA telah didaftarkan seperti mana 
peruntukan Seksyen 4, Akta Taman Asuhan Kanak-Kanak 1984. Manakala sebanyak 
17 buah TASKA masih belum mendapat perakuan pendaftaran namun dalam 
proses untuk berdaftar dan pembaharui perakuan.  Semua TASKA yang belum 
berdaftar telah diberi surat larangan beroperasi dan dinasihatkan agar tidak 
menerima kanak-kanak sebelum mendapat perakuan pendaftaran dari JKM. 
 
Bagi TASKA yang tidak berdaftar atau enggan mendaftar, Jabatan Kebajikan 
Masyarakat Negeri Johor telah mengambil langkah-langkah seperti berikut: 
 
1.    Membuat pemeriksaan berkala terhadap premis TASKA dan melalui 
pemantauan ini, pihak Jabatan Kebajikan Masyarakat dapat mengenalpasti TASKA 
tidak berdaftar dan tindakan pemutihan atau advokasi diambil agar TASKA 
tersebut dapat didaftarkan berdasarkan peruntukan Akta Taman Asuhan Kanak-
kanak 1984 (Akta 308) seperti tindakan LAK dan kompaun bagi TASKA yang 
beroperasi tanpa perakuan pendaftaran dari JKM.  
 
2.        Inter Agensi di Peringkat Daerah yang di urusetiakan oleh Pejabat Kebajikan 
Masyarakat Daerah bagi mengenalpasti permasalahan dan isu serta 
penyelarasan yang berkaitan pendaftaran TASKA dengan penglibatan Agensi 
Teknikal yang terlibat secara langsung dalam proses pendaftaran TASKA iaitu Pihak 
Berkuasa Tempatan (PBT), Jabatan Bomba dan Penyelamat dan juga Jabatan 
Kesihatan. 
 
3.   Program Jerayawara dan Advokasi seperti Kempen Jom Daftar TASKA 
bagi memberi pengetahuan dan pendedahan kepada pemilik TASKA Tidak Berdaftar 
tentang kepentingan untuk mendaftar TASKA mereka. Kempen kesedaran kepada 
orang awam terutamanya ketua masyarakat dan pemimpin tempatan serta kepada 
ibu bapa dan penjaga untuk memastikan mereka menghantar anak-anak mereka atau 
waris ke TASKA yang telah berdaftar dengan Jabatan Kebajikan Masyarakat. 
 
4.    Program Penarafan Bintang kepada TASKA Berdaftar telah dilaksanakan 
pada tahun ini bagi memastikan semua TASKA berdaftar patuh kepada standard 

minimum yang ditetapkan dalam Akta Taman Asuhan Kanak-kanak 1984 dan 
Peraturan-peraturan Taman Asuhan Kanak-kanak 2012 serta memberikan penjagaan 
dan perkhidmatan yang berkualiti kepada kanak-kanak di TASKA.  
 
5. Inisiatif lain yang dilakukan oleh Jabatan Kebajikan Masyarakat Negeri Johor 
adalah dengan menyediakan saluran aduan melalui Talian Kasih 15999 iaitu 
saluran aduan 24 jam untuk sesiapa sahaja membuat laporan atau aduan berkenaan 
TASKA yang tidak mematuhi peraturan atau tidak berdaftar selain disalurkan melalui 
saluran  rasmi jabatan yang lain. 

YB TUAN CHEN KAH ENG (STULANG)  
SOALAN  5 (A52)  
 
Apakah persediaan awal Johor dalam SUKMA 2026 bagi memastikan para atlet boleh 
mencapai prestasi yang cemerlang?   
 
JAWAPAN YB TUAN MOHD HAIRI BIN MAD SHAH 
 
Kerajaan Negeri Johor melalui Majlis Sukan Negeri (MSNJ) telah melaksanakan 
pelbagai persediaan awal bagi memastikan kontinjen Johor mencapai prestasi terbaik 
dalam SUKMA 2026. Antara langkah utama yang telah dan sedang dilaksanakan 
ialah:  
 
Johor Athlete Development & Empowerment (JADE) –  
Mengenal pasti dan membangunkan bakat muda di seluruh daerah melalui kerjasama 
dengan sekolah sukan, persatuan sukan negeri, dan institusi pengajian tinggi dengan 
lebih bersistematik. Program jangka masa pendek dan jangka masa panjang bagi 
melahirkan pool of athlete yang berterusan. 
 
Persiapan Kontinjen SUKMA Johor ke SUKMA XXII Selangor 2026  
 

1. Program latihan dan pemilihan atlet. 
Setiap sukan diwajibkan untuk menghantar pelan latihan dan perancangan tahunan 
pasukan yang dirancang dan disusun bersama jurulatih negeri yang telah dipecahkan 
kepada 3 fasa setiap tahun (4 bulan). Penyertaan atlet-atlet ke SUKMA Selangor 2026 
telah dikenalpasti dan dalam proses peringkat akhir penilaian bagi pendaftaran long 
list SUKMA yang akan didaftarkan pada Januari 2026. Ujian prestasi juga telah 
dijalankan secara berkala meliputi ujian kecergasan, teknik dan taktikal bagi menilai 
keberkesanan program latihan.   
 

2. Sokongan Sains Sukan dan Pemulihan. 
Atlet dibantu oleh pasukan sains sukan MSNJ bagi memastikan keseimbangan fizikal 
dan mental. Program rehabilitasi dan pencegahan kecederaan dijalankan secara 
berjadual untuk mengurangkan risiko kecederaan menjelang SUKMA. Pendekatan 
berasaskan sains ini membolehkan MSNJ menjalankan intervensi awal sebelum 
prestasi atlet menurun atau kecederaan menjadi serius. 
 

3. Penilaian prestasi dan laporan berfasa. 
Setiap sukan diwajibkan menghantar laporan prestasi bulanan kepada MSNJ bagi 
setiap 4 bulan termasuk laporan berkaitan prestasi kejohanan terkini, keputusan ujian 
prestasi dan status kecederaan atlet. Melalui laporan yang dihantar MSNJ dapat 
melihat dan menilai trend prestasi atlet dalam memastikan tiada penurunan mendadak 
dalam fasa persiapan. 

4. Laporan penyertaan kejohanan penilaian dan pendedahan 
Bermula Januari hingga Disember 2025 sebanyak 107 kejohanan penilaian dan 94 
kejohanan pendedahan telah dan akan disertai oleh 37 sukan sebagai persiapan awal 
menghadapi SUKMA XXII, Selangor 2026 dengan jumlah perbelanjaan sebanyak 
RM1 juta. 
 
Prestasi Semasa Kontinjen SUKMA Johor 
Hasil daripada analisis dan kajian prestasi penyertaan dalam kejohanan sepanjang 
tahun 2025, didapati bahawa Kontinjen Negeri Johor masih mengekalkan kedudukan 
dalam kelompok tiga terbaik, memandangkan Selangor merupakan tuan rumah bagi 
Temasya SUKMA 2026, sebanyak 30 sukan wajib dan 7 sukan pilihan 
dipertandingkan dan ia merupakan sukan kekuatan bagi pasukan Selangor. Sedikit 
sebanyak ia memberi kelebihan kepada tuan rumah dan mempengaruhi kedudukan 
Johor dalam Temasya SUKMA 2026.  
 
Majlis Sukan Negeri Johor telah melaksanakan persediaan awal melalui program 
Road to SUKMA 2026 yang merangkumi latihan intensif, pemantauan prestasi dan 
sokongan sains sukan. Fokus utama adalah memastikan setiap atlet berada pada 
tahap terbaik dari segi fizikal, mental dan taktikal, dengan sasaran kekal dalam 
kelompok tiga kontinjen terbaik di SUKMA Selangor nanti. 
 
Melalui pendekatan bersepadu ini, Johor komited untuk memastikan setiap atlet 
berada pada tahap fizikal dan mental yang optimum menjelang SUKMA 2026. 

YB TUAN NG YAK HOWE (BENTAYAN)  
SOALAN  6 (A55)  
 
Apakah sasaran prestasi dan pingat yang ditetapkan oleh Kerajaan Negeri Johor bagi 
SUKMA 2026, serta bagaimana peruntukan RM5 juta bagi pembangunan 1,500 atlet 
ini diagihkan bagi memastikan Johor mencapai sasaran tersebut?   
 
JAWAPAN YB TUAN MOHD HAIRI BIN MAD SHAH 
 
Kerajaan Negeri Johor menetapkan sasaran untuk berada di kedudukan kelompok 3 
terbaik secara keseluruhan SUKMA 2026 dengan matlamat mengutip sekurang-
kurangnya 40 pingat emas, disokong oleh prestasi konsisten dalam semua acara 
utama. 
 
Bagi mencapai sasaran ini, peruntukan RM5 juta yang diumumkan oleh Kerajaan 
Negeri diagihkan secara strategik seperti berikut: 
 

Bil Perkara Jumlah 

1. 

Pembayaran sewaan fasiliti latihan 
Kos sewaan fasiliti latihan dan asrama kepada Perbadanan 
Stadium Johor (PSJ), Gelanggang latihan seperti sukan 
tenpin boling, lawn bowls, petanque bagi latihan sepenuh 
masa dan sambilan selama 12 bulan (Januari-Disember 
2025) 

RM480,000.00 

2. 

Pembayaran sewaan pengangkutan 
Pengangkutan atlet sepenuh masa di asrama bagi tujuan 
ke sekolah dan latihan sepenuh masa 
Pengangkutan van atau bas bagi menyertai kejohanan 
yang dianjurkan di dalam atau luar negeri sepanjang tahun 
2025. 

RM840,000.00 

3. 

Pembelian peralatan latihan dan pertandingan 
Pembelian peralatan latihan dan pertandingan kepada 37 
jenis sukan dan diberikan keutamaan mengikut 
perancangan jurulatih/persatuan, keperluan dan prestasi 
(sasaran) semasa sukan berkenaan. 

RM2,680,00.00 

4. 

Pembelian Keperluan Perkhidmatan Sains Sukan 
Membaikpulih peralatan atau aset sains sukan sediaada. 
Membeli peralatan baru bagi peralatan sudah tidak boleh 
dibaiki dan makanan tambahan untuk atlet-atlet berpotensi 
tinggi. 

RM1,000,000.00 

Jumlah Keseluruhan RM5,000,000.00 

Hasil pecahan peruntukan ini memberi manfaat sekurangnya kepada 37 jenis sukan 
(persatuan), 150 orang jurulatih dan 1490 orang atlet (748 lelaki & 742 wanita) senarai 
panjang longlist. Hasil pelaksanaan daripada peruntukan ini menunjukkan 
peningkatan ketara dalam aspek kualiti latihan atlet, tahap kecergasan atlet dan 
keberkesanan sokongan teknikal atlet Johor termasuk perkhidmatan sains sukan 
yang telah diberikan. 

YB PUAN HAJAH NOR RASHIDAH BINTI RAMLI (PARIT RAJA)  
SOALAN  9 (A145)  
 
Apakah inisiatif kerajaan negeri melalui jabatan dan agensi di bawah sektor pertanian 
untuk memperluas program agro-pelancongan di kawasan luar bandar?  
 
YB DATUK MOHAMAD NAJIB BIN SAMURI (PARIT YAANI) 
SOALAN  10 (A66)  
 
Apakah usaha dan strategi Kerajaan Negeri Johor dalam memperkukuh serta 
memperluas sektor agropelancongan bagi menjadikan pertanian sebagai tarikan 
pelancongan utama negeri menjelang Tahun Melawat Johor 2026, termasuk inisiatif 
meningkatkan penyertaan komuniti dan produk agrotempatan berdaya saing?  
 
JAWAPAN YB DATO’ ZAHARI BIN SARIP 
(Jawapan bersekali untuk A145 & A66) 
 
Secara umumnya, Projek Agropelancongan merupakan konsep pelancongan yang 
berteraskan aktiviti pertanian merangkumi empat (4) cabang utama iaitu tanaman 
(termasuk komoditi berpotensi seperti madu), akuakultur, penternakan dan Industri 
Asas Tani yang memberi manfaat dalam konteks pelancongan secara langsung atau 
tidak langsung. Konsep Agropelancongan ini bukan sahaja memberi peluang kepada 
pelancong menikmati hasil pertanian, tetapi juga merasai budaya, alam sekitar dan 
gaya hidup desa dan ini merupakan salah satu tarikan tambahan kepada para 
pelancong bersempena Tahun Melawat Johor 2026. 
 
Kementerian Pertanian & Keterjaminan Makanan melalui Jabatan dan Agensinya di 
setiap negeri termasuklah Negeri Johor telah menyediakan Insentif bagi Program 
Agropelancongan yang menyediakan bantuan bagi mermbina dan menaiktaraf 
infrastruktur di Pusat Agropelancongan dengan kadar maksimum RM 200,000 / 
Pengusaha seperti berikut: 
 

i. Pembinaan & Menaiktaraf Surau 
ii. Pembinaan & Menaiktaraf Dewan, Galeri Jualan, Tandas Awam dan Pusat 

Informasi Pengunjung 
iii. Pengindahan Landskap 
iv. Jalan Crusher Run, Mini Tar, Laluan Pejalan Kaki Dan Pembaikan Laluan 

Masuk Ke Pusat Agropelancongan 
v. Pembinaan & Menaiktaraf Sistem Perparitan / Longkang Dan Sistem 

Perpaipan Dalam Kawasan 
vi. Pembinaan & Menaiktaraf Papan Tanda / Signboard 

 
Dalam tempoh 2023 – 2025, Kerajaan Negeri telah memperuntukkan sebanyak 
RM300,000 yang memberi manfaat kepada lima (5) Usahawan Agropelancongan 

manakala Kerajaan Pusat telah memperuntukkan sebanyak RM198,754.00 yang 
memberi manfaat kepada 1 orang Usahawan Agropelancongan. Ini menjadikan, 
dalam tempoh 3 tahun ini, Jumlah Peruntukan yang telah disalurkan untuk 
Pembangunan Pusat Agropelancongan dibawah bimbingan Jabatan Pertanian Negeri 
Johor adalah sebanyak RM 498,754.00 yang memberi manfaat kepada enam (6) 
Usahawan Agropelancongan Negeri Johor. 
 

TAHUN 

SUMBER 
PERUNTUKAN 

(NEGERI / 
PERSEKUTUAN) 

DAERAH 
BILANGAN 
PENERIMA 
MANFAAT 

JUMLAH 
PERUNTUKAN 

(RM) 

2023 Negeri Batu Pahat 1 30,000.00 

2024 Negeri Batu Pahat 1 93,500.00 

2024 Negeri Muar 1 6,500.00 

2024 Persekutuan Muar 1 198,754.00 

2024 Negeri (JFA) Kota Tinggi 1 100,000.00 

2024 Negeri (JFA) Pontian 1 70,000.00 

2025 Tiada Peruntukan    

JUMLAH:   6 498,754.00 

 
Permohonan insentif ini boleh dibuat menerusi Jabatan / Agensi dibawah KPKM 
seperti Jabatan Pertanian, Jabatan Perkhidmatan Veterinar, Jabatan Perikanan, 
MARDI, LPNM, LKIM, FAMA dan LPP 
 
Sebanyak 51 Prusat Agropelancongan di seluruh Negeri Johor yang telah berdaftar 
dengan Jabatan Pertanian dimana lima (5) Projek dimiliki oleh Jabatan Pertanian dan 
46 Projek dimiliki oleh Usahawan Agropelancongan. Malahan tiga (3) Projek 
Agropelancongan Negeri Johor telah diiktiraf sebagai 20 Pengusaha Terbaik oleh 
Kementerian Pertanian & Keterjaminan Makanan iaitu: 
 

i. Desaru Fruit Farm, Kota Tinggi 
ii. Nasuha Spices & Herbs Paradise, Muar 
iii. UK Farm, Pusat Pertanian Moden, Batu Pahat 

 
Dan pada masa ini, dilihat lebih banyak Pusat Agropelancongan Negeri Johor yang 
semakin menunjukkan perkembangan positif, menaiktaraf pusat mereka dengan lebih 

selesa dan melaksanakan aktiviti-aktiviti yang lebih menarik sekaligus mampu untuk 
membuatkan lebih ramai pengunjung untuk mengunjungi pusat mereka (Senarai 
Pusat Agropelancongan Negeri Johor adalah seperti di Lampiran). 
 
Dalam memastikan projek-projek Agropelancongan di Negeri Johor ini menjadi salah 
satu tarikan utama untuk dikunjungi oleh para pelancong, Jabatan Pertanian telah 
memulakan kerjasama strategik bersama beberapa Pejabat Daerah, Tourism Johor 
dan MOTAC Johor dan akan bekerjasama bersama Agensi Pelancongan, Hotel, 
Komuniti Setempat serta persatuan-persatuan yang berkaitan dengan industri ini 
terutamanya dalam hal yang berkaitan untuk mempromosikan Pusat 
Agropelancongan sedia ada di Negeri Johor ini.  
 
Kerajaan Negeri melalui Jabatan Pertanian sentiasa menyokong perluasan program 
agropelancongan di kawasan luar bandar sebagai satu langkah strategik untuk 
menyediakan sumber ekonomi alternatif kepada petani kecil. Usaha ini dijangka dapat 
meningkatkan taraf hidup komuniti setempat melalui penglibatan dalam aktiviti 
pertanian berasaskan pelancongan, selain memperkukuh daya tarikan sebagai 
destinasi agro yang mampan dan berdaya saing. 
 
Umumnya, tiada limitasi lokasi untuk program agropelancongan sama ada di kawasan 
luar bandar atau bandar. Jabatan Pertanian sedia memberikan bimbingan terhadap 
setiap permohonan usahawan yang berminat namun masih tertakluk kepada kriteria 
agropelancongan seperti berikut: 
 
1. Aktiviti Pertanian Utama 
- Mempunyai aktiviti pertanian sebenar seperti tanaman, ternakan, perikanan, herba 
atau florikultur. 
- Aktiviti ini harus dijalankan secara aktif dan beroperasi sepanjang tahun. 
 
2. Elemen Pelancongan 
- Menawarkan pengalaman lawatan, interaksi atau pembelajaran kepada pelawat. 
- Contoh: petik sendiri buah, memberi makan haiwan, memancing, aktiviti ladang. 
 
3. Infrastruktur Mesra Pelawat 
- Kemudahan asas seperti tempat letak kereta, tandas, surau, laluan lawatan, papan 
tanda dan pondok rehat. 
- Keselamatan dan kebersihan perlu diutamakan. 
 
4. Edukasi & Interaktif 
- Menyediakan maklumat berguna berkaitan aktiviti ladang seperti taklimat, pameran 
dan demonstrasi. 
-  Memberi nilai tambah dari aspek pendidikan kepada pelawat. 

5. Elemen Tempatan & Budaya 
-  Memperkenalkan budaya tempatan seperti makanan tradisional, kraftangan atau 
adat kampung. 
-  Menggalakkan penglibatan komuniti setempat. 
 
6. Pemuliharaan Alam & Kelestarian 
- Mengamalkan pertanian mesra alam. 
- Menjaga landskap, flora & fauna tempatan untuk keselesaan pelawat. 
 
7. Aktiviti Nilai Tambah 
- Jualan produk ladang (fresh produce), makanan berasaskan hasil pertanian, 
homestay, atau program CSR/edukasi. 

LAMPIRAN 
 
Senarai Pusat Agropelancongan Negeri Johor yang berdaftar dengan Jabatan 
Pertanian Johor  
 
BIL KATEGORI PUSAT LOKASI DAERAH DAERAH/ 

PARLIMEN/ DUN 

1 Pusat 
Agropelancongan 
Jabatan Pertanian 
Johor 

Taman Pertanian 
Johor, Pasir 
Gudang, Johor 

Taman Pertanian 
Johor, Kong-kong, 
Masai 81750 Johor 
Bahru, Johor 

Johor 
Bahru 

Johor Bahru/ 
Pasir Gudang/ 
Masai 

2 Pusat 
Agropelancongan 
Jabatan Pertanian 
Johor 

TKPM Ulu Tiram, 
kota Tinggi, Johor 

Taman Kekal 
Pengeluaran 
Makanan (TKPM 
Ulu Tiram), 81900 
Kota Tinggi Johor 

Kota 
Tinggi 

Kota Tinggi/Kota 
Tinggi/Kota 
Tinggi 

3 Pusat 
Agropelancongan 
Jabatan Pertanian 
Johor 

TKPM Sg. Lebak, 
Johor 

Taman Kekal 
Pengeluaran 
Makanan (TKPM 
Sg Lebak), 81900 
Kota Tinggi Johor 

Kota 
Tinggi 

Kota Tinggi/ 
Tenggara/ Ulu Sg 
Johor 

4 Pusat 
Agropelancongan 
Jabatan Pertanian 
Johor 

Pusat Pertanian 
Jementah, 
Segamat, Johor 

Pusat Pertanian 
Jementah, 85200 
Jementah, 
Segamat Johor 

Segamat Segamat/ 
Segamat/ 
Jementah 

5 Pusat 
Agropelancongan 
Jabatan Pertanian 
Johor 

Pusat Pertanian 
Ayer Hitam 

Pusat Pertanian 
Ayer Hitam 86100 
Ayer Hitam, Johor 

Batu 
pahat 

Batu pahat 

6 Pusat 
Agropelancongan 
Milik Pengusaha 

Wilalong  
Nik Zalina Binti Nik 
Mohamad -Kelulut, 
Kelapa Kopi,Koko 
Dan Gaharu 

No 2. (Wilalong TL 
134) Kg Parit 
Tengah Seri 
Merlong 83100 
rengit, Batu Pahat, 
Johor 

Batu 
Pahat 

Batu Pahat/ Batu 
Pahat/ Rengit 

7 Pusat 
Agropelancongan 
Milik Pengusaha 

Bio Star Resourses 
- Minyak Kelapa 
Dara, Sabun 
Kelulut, Kuih 
Tradisional Halwa, 
Maskat Dan Kacau 

27 A, Kg Bintang, 
Mukim 3  Peserai, 
83000 Batu Pahat, 
Johor 

Batu 
Pahat 

Batu Pahat/ Parit 
Sulong/ Semerah 

8 Pusat 
Agropelancongan 
Milik Pengusaha 

Amira Binti Yahya Jg 87,Kampung 
Seri Mendapat, 
Mukim 7, 86400 
Parit Raja, Batu 
Pahat 

Batu 
Pahat 

Batu Pahat/ 
Yongpeng /Tg 
Sembrong 

9 Pusat 
Agropelancongan 
Milik Pengusaha 

Koh Jia Ming Lot 1523, Batu 1/2 
Jalan Muar, 83700 
Yongpeng, Johor 

Batu 
Pahat 

Batu Pahat/ 
Yongpeng /Tg 
Sembrong 

10 Pusat 
Agropelancongan 
Milik Pengusaha 

Agro Ternak               
Ppk Sri Medan 

Pusat Sembelihan 
Dan Pemprosesan 
Bebiri, Jln Kg. Seri 
Pasir, Sri Medan 
83400 Batu Pahat 

Batu 
Pahat 

Batu Pahat/ Parit 
Sulong/Sri Medan 

11 Pusat 
Agropelancongan 
Milik Pengusaha 

Uk Farm Agro 
Resort 

Projek Pertanian 
Moden Kluang, 
Km13 Jalan Batu 
Pahat, Kluang 
Johor 

Batu 
Pahat 

Batu Pahat/Yong 
Peng/Tg 
Sembrong 

12 Pusat 
Agropelancongan 
Milik Pengusaha 

Dusun Tok Bak LOT 130548, Jalan 
Bahagia, Kampung 
Baru Seri Aman, 
Jalan Kempas 
Lama  

Johor 
Bahru 

Johor Bahru/ 
Pulai/  
Kempas 

13 Pusat 
Agropelancongan 
Milik Pengusaha 

Tani Komuniti, 
Kampung Dato' Abd 
Rahman Yassin 

Tani Komuniti, 
Kampung Dato' Abd 
Rahman Yassin, 
86000 Kluang Johor 

Kluang Kluang / Kluang / 
Mengkibol  

14 Pusat 
Agropelancongan 
Milik Pengusaha 

My Liberica Tg Jbk 10-1, Jalan 
Johor, Kg Bukit 
Nyamuk, Simpang 
Renggam 

Kluang Simpang 
Renggam / 
Layang-layang 

15 Pusat 
Agropelancongan 
Milik Pengusaha 

Mu Mu Café  Kampung Paya 
Simpang Renggam, 
Jalan Benut, 86200 
Simpang Renggam, 

Kluang Simpang 
Renggam / 
Machap 

16 Pusat 
Agropelancongan 
Milik Pengusaha 

Desaru Fruits Farm 
– Ladang 
Campuran 

Desaru Fruit Farm 
Sdn Bhd, Bandar 
Penawar, 81900 
Kota Tinggi 

Kota 
Tinggi 

Kota Tinggi 
/Pengerang 
/Penawar 

17 Pusat 
Agropelancongan 
Milik Pengusaha 

Koref Desaru 
Leisure Farm Sdn 
Bhd 

Koref Leisure Sdn 
Bhd – Jln Tg Balau 
– Sedili Kechil 

Kota 
Tinggi 

D - Kota Tinggi / 
Sedili Dun - Sedili 

18 Pusat 
Agropelancongan 
Milik Pengusaha 

Jabo Plantation Sdn 
Bhd 

Jalan Senai 10, 
Taman Angkasa, 
Senai 

Kulai Kulai/ Senai 

19 Pusat 
Agropelancongan 
Milik Pengusaha 

Mersing Bee Farm 
(M) Sdn.Bhd - 
Dusun Durian, 
Ternakan Lebah 
Dan Hasilan Madu 

Mersing Bee Farm, 
Lot 5056 Batu 6, 
Jalan Jemaluang 
86800 Mersing 
Johor 

Mersing Mersing/ Mersing/ 
Tenggaroh 

20 Pusat 
Agropelancongan 
Milik Pengusaha 

Bayu Lestari Pulau Besar, 
Mersing, Johor 

Mersing Mersing / Mersing 
/ Tenggaroh 

21 Pusat 
Agropelancongan 
Milik Pengusaha 

Wahyu Nature Site Pulau Besar, 
Mersing, Johor 

Mersing Mersing / Mersing 
/ Tenggaroh 

22 Pusat 
Agropelancongan 
Milik Pengusaha 

Razak Kelulut No 104 Blok 1 Pkt 2 
Felda Tenggaroh 
5,86810 Mersing  

Mersing Mersing / Mersing 
/ Tenggaroh 

23 Pusat 
Agropelancongan 
Milik Pengusaha 

Aqwa Agro Farm Lot 6562 Jalan 
Gading 3, Kg Gajah 
Mati, 86800 
Mersing, Johor 

Mersing Mersing / Mersing 
/ Tenggaroh 

24 Pusat 
Agropelancongan 
Milik Pengusaha 

Old Bee Kampung Air 
Papan, Tenglu, 
Mersing, Johor. 

Mersing Mersing / Mersing 
/ Endau 

25 Pusat 
Agropelancongan 
Milik Pengusaha 

D'farm Cabin 
Mersing 

Kampung Sawah 
Dato, Tenglu, 
Mersing, Johor 

Mersing Mersing / Mersing 
/ Endau 

26 Pusat 
Agropelancongan 
Milik Pengusaha 

Chalet Andak D 
Sisek 

Lot. 148, Jalan 
Teluk Sisek, Kg. 
Sisek, 86900 
Endau, Johor 

Mersing Mersing / Mersing 
/ Endau 

27 Pusat 
Agropelancongan 
Milik Pengusaha 

Projek Sejati 
Madani (Tanah 
Abang) - Cili 

Tanah Abang, 
Mersing, Johor 

Mersing Mersing / Mersing 
/ Tenggaroh 

28 Pusat 
Agropelancongan 
Milik Pengusaha 

Kampung Peta - 
Kelulut 

Kampung Peta, 
Mersing, Johor 

Mersing Mersing / Mersing 
/ Endau 

29 Pusat 
Agropelancongan 
Milik Pengusaha 

Rempah Soto 
Segera Gayah 
Enterprise 

No 88 Kampung 
Teluk Lipat, Endau, 
86900 Mersing, 
Johor. 

Mersing Mersing / Mersing 
/ Endau 

30 Pusat 
Agropelancongan 
Milik Pengusaha 

Assalam Farm Stay Assalam Farm Stay 
Parit Keroma Laut, 
84000 Muar 

Muar Muar/ Muar/ 
Maharani 

31 Pusat 
Agropelancongan 
Milik Pengusaha 

D' Pagoh Hock 
Honey 

No 1833 Kampung 
Selanchar 84600 
Pagoh Muar Johor 

Muar Muar/Pagoh/Bukit 
Pasir 

32 Pusat 
Agropelancongan 
Milik Pengusaha 

Nasuha Herba & 
Rempah Karya Sari 
Sdn Bhd 

Ladang Rempah 
Ratus , Jalan 
Panchor, Muar 

Muar Muar/Pagoh/ 
Bukit Pasir 

33 Pusat 
Agropelancongan 
Milik Pengusaha 

D' Impian Agro 
Farm 

Kampung Sungai 
Belukang, Muar, 
Johor. 

Muar Muar/ Muar/ Sg 
Balang 

34 Pusat 
Agropelancongan 
Milik Pengusaha 

Dusun Durian D'safi Bukit Mor, Muar Muar Muar/ Muar/ 
Maharani 

35 Pusat 
Agropelancongan 
Milik Pengusaha 

Desastay Santai 
Dsawah 

Parit Serong,Sg 
Buaya , Muar, Johor 

Muar Muar/ Muar/ Sg 
Balang 

36 Pusat 
Agropelancongan 
Milik Pengusaha 

Dusun Durian 
Landak, Pontian, 
Johor 

T/E Jap 25, Kg Ayer 
Puteh 81500 Pekan 
Nanas, Pontian 
Johor 

Pontian Pontian/ Tanjung 
Piai/ Pekan 
Nanas 

37 Pusat 
Agropelancongan 
Milik Pengusaha 

Nurjannah Eco 
Resort 

Jap40-9/2 Guard 
House 665, 
Kampung Jalan 
Ayer Putih, 
Kampung Sawah, 
Pekan Nanas, 
Pontian 

Pontian Pontian/ 
Pekan Nanas 

38 Pusat 
Agropelancongan 
Milik Pengusaha 

Rimba Agro Village Lot 1735 Jalan Haji 
Dollah Kampung 
Rimba 
Terjun,Pontian 

Pontian Pontian/Tanjung 
Piai/Kukup 

39 Pusat 
Agropelancongan 
Milik Pengusaha 

V' Farm Village PTD 5155. T.KSJ 
16/3, Kampung 
Sepakat Jaya 
81500 Pekan 
Nenas, Pontian, 
81500 Pontian 

Pontian Pontian/Tanjung 
Piai/Pekan Nanas 

40 Pusat 
Agropelancongan 
Milik Pengusaha 

Uncle Tan Orchard 
Stingless Bee Farm 

Lot 569, Lorong 
Parit Bilal Laut, 
Rambah, Jalan 
Kukup, Pontian 

Pontian Pontian/ 
Kukup 

41 Pusat 
Agropelancongan 
Milik Pengusaha 

Sinar Eco Resort Lot 2346 Gm 2535 
Kg.Sungai Molek 
Mukim Jeram Batu 
Pekan Nanas, 
Pontian 

Pontian Pontian/ 
Pekan Nanas 



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI RABU, 19 NOVEMBER 2025 

 

  15 
UNIT DEWAN,   
PEJABAT JURUTULIS DEWAN NEGERI JOHOR 
18  NOV 2025 (ina) 

 
 
 
 

BIL KATEGORI PUSAT LOKASI DAERAH DAERAH/ 
PARLIMEN/ DUN 

42 Pusat 
Agropelancongan 
Milik Pengusaha 

Mykerang Pulai 
Sebatang  

Kampung Pulai 
Sebatang, Pontian 

Pontian Pontian/ 
P.Sebatang 

43 Pusat 
Agropelancongan 
Milik Pengusaha 

Jermanpine Lot 572, Gm 1123, 
Simpang Kiri, 
Kampung Peradin, 
82020 Teluk 
Kerang, Pontian 

Pontian Pontian/ 
Kukup 

44 Pusat 
Agropelancongan 
Milik Pengusaha 

Kw Caravan Park & 
Cabin Stay 

Lot148, Jalan Parit 
Pinang, Benut, 
Pontian 

Pontian Pontian/ 
Benut 

45 Pusat 
Agropelancongan 
Milik Pengusaha 

Mohamad 
Sallehudin Bin 
Harun -Kelapa Dan 
Limau Bali 

Lot 5934 (KGSB-3) 
Kg Sawah Baru, 
85300 Labis, 
Segamat 

Segamat Segamat/ Labis/ 
Tenang 

46 Pusat 
Agropelancongan 
Milik Pengusaha 

Ejadeen Maju 
Enterprise 

Lot 2402, Jalan 
Sungai Gatom, 
Jalan Yong Peng 
Labis,85300 
Segamat Johor 

Segamat Segamat/ Labis/  
Tenang 

47 Pusat 
Agropelancongan 
Milik Pengusaha 

Labis Sunrise Farm 
Stay 

Lot 3091, Mukim 
Labis, Km 2.5 Jalan 
Segamat 85300 
Labis, Johor 

Segamat Segamat/ Labis/ 
Tenang 

48 Pusat 
Agropelancongan 
Milik Pengusaha 

Pusat 
Agropelancongan 
Kelompok Sawah-
sawah Ring, 
Tangkak 

Kampung Sawah 
Ring,Grisek 

Tangkak Tangkak /Pagoh/ 
Gambir 

49 Pusat 
Agropelancongan 
Milik Pengusaha 

Gold Mountain Agro 
Orchard Farm 

Kebun Durian,                     
Jalan Manja, 84900 
Tangkak  

Tangkak Ledang / Tangkak 

50 Pusat 
Agropelancongan 
Milik Pengusaha 

Kampung Malaya 
Homestay 

Kg Kesang Laut, 
84000 Tangkak  

Tangkak Ledang / Tangkak 

51 Pusat 
Agropelancongan 
Milik Pengusaha 

Mjbs Agro Farm Kg Pt Kassan, 
84800 Tangkak 
Johor 

Tangkak Ledang / Tangkak 

YB TUAN HAJI MOHD YUSLA BIN ISMAIL (SENGGARANG)  
SOALAN  11 (A131)  
 
Apakah penambahbaikan yang perlu dilakukan bagi memastikan warga emas tidak 
tercicir daripada arus pembangunan semasa dan cadangan untuk memperluas 
program sokongan warga emas ke kawasan luar bandar?  
 
YB CIK LIOW CAI TUNG (JOHOR JAYA)  
SOALAN  12 (A170)  
 
Nyatakan usaha kerajaan dalam menetapkan polisi mesra warga emas atau 
rancangan bekerjasama dengan pihak swasta dan awam dalam menyediakan 
peluang pekerjaan kepada warga emas yang masih layak bekerja supaya mereka 
boleh terus berkhidmat dan meyumbang untuk ekonomi tempatan.   
 
YB PUAN GAN PECK CHENG (PENGGARAM)  
SOALAN  13 (A207)  
 
Adakah kerajaan mempunyai modul kursus atau latihan di dalam bidang penjagaan 
warga emas dan adakah kerajaan berhasrat untuk mewujudkan satu modul kursus 
atau latihan dalam bidang ini, sekaligus dapat mencipta ruang kemahiran dan peluang 
pekerjaan?  
 
YB PUAN GAN PECK CHENG (PENGGARAM)  
SOALAN  14 (A208)  
 
Apakah langkah kerajaan di dalam membantu golongan warga emas yang masih 
produktif untuk mereka mudah mendapat peluang pekerjaan bagi menjana ekonomi 
diri dan keluarga untuk kelangsungan hidup?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
(Jawapan bersekali untuk soalan A131, A170, A207 & A208) 
 
Kerajaan Negeri Johor melalui Jabatan Kebajikan Masyarakat (JKM) sentiasa komited 
memastikan golongan warga emas tidak tercicir daripada arus pembangunan 
semasa serta dapat terus hidup bermaruah, aktif dan Sejahtera. Dalam usaha ini, 
beberapa penambahbaikan strategik telah dikenal pasti dan sedang dilaksanakan 
seperti berikut: 
 

1. Pendigitalan dan literasi teknologi warga emas melalui bengkel literasi digital 
asas sedang diperluas bagi memastikan mereka mampu menggunakan 
teknologi komunikasi seperti telefon pintar, aplikasi kesihatan, dan transaksi 
dalam talian dijalankan melalui kerjasama dengan MCMC, Pusat Internet 
Komuniti (PIK) serta institusi pendidikan tempatan. 

2. Peningkatan fungsi dan capaian Pusat Aktiviti Warga Emas (PAWE) 

dengan kerjasama dengan Pusat Komuniti Desa (KPLB) akan dipertingkat bagi 
melaksanakan aktiviti bersama warga emas seperti kesihatan, rekreasi, 
kerohanian, dan keusahawanan sosial. 

 
3. Pemerkasaan warga emas produktif dalam galakan program keusahawanan 

kecil, pertanian bandar dan kraftangan Melalui program seperti Program 
Keusahawanan Sosial Warga Emas (JKM) dan Program Sokongan Ekonomi 
Komuniti Desa (KPLB), dengan  bimbingan asas perniagaan dan pemasaran 
secara dalam talian bagi menambah pendapatan serta mengurangkan 
kebergantungan kepada bantuan tunai. 

 
4. Peningkatan akses kepada perkhidmatan kesihatan dan sokongan sosial 

Melalui kolaborasi antara JKM, Jabatan Kesihatan Negeri Johor dan Pihak 
Berkuasa Tempatan (PBT), usaha akan dilakukan bagi memperluas Program 
Penjagaan Komuniti (Community Care) sedang dirancang bagi menyediakan 
perkhidmatan lawatan rumah, saringan kesihatan dan kaunseling psikososial 
kepada warga emas di kawasan luar bandar yang berisiko terpencil atau tinggal 
bersendirian. 

 
5. Penglibatan komuniti dan sukarelawan belia diperluas dengan penglibatan 

belia setempat, pelajar IPTA/IPTS dan NGO tempatan bagi menyantuni warga 
emas melalui aktiviti ziarah kasih, gotong-royong, dan bimbingan digital 

 
Kerajaan Negeri Johor akan terus memperkukuh dasar dan inisiatif berpaksikan 
kesejahteraan warga selaras dengan Dasar Warga Emas Negara (DWEN) dan 
Agenda Maju Johor. Fokus utama adalah memastikan tiada warga emas yang 
terpinggir, sama ada dari segi sosial, ekonomi atau akses kepada perkhidmatan, sama 
ada di bandar mahupun di luar bandar. 

YB TUAN SAHRIHAN BIN JANI (GAMBIR)  
SOALAN  15 (A114)  
 
Berapa banyakkah keperluan rakyat untuk rumah mampu milik Johor. Apakah strategi 
tambahan kerajaan (jika ada) dalam memenuhi permintaan rakyat terhadap rumah 
mampu milik ini?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Kerajaan Negeri Johor amat menyedari bahawa keperluan terhadap rumah mampu 
milik bukan sekadar isu ekonomi — tetapi soal maruah, kestabilan keluarga dan hak 
rakyat untuk menikmati kehidupan yang sejahtera di negeri sendiri. Justeru, agenda 
penyediaan rumah mampu milik kekal menjadi salah satu tonggak utama dasar 
kerajaan negeri di bawah aspirasi 100,000 Rumah Mampu Milik Johor (RMMJ) 
menjelang 2030. 
 
Keperluan rakyat terhadap rumah mampu milik di Johor kekal tinggi dan meningkat 
secara konsisten. Berdasarkan rekod pemohonan yang diterima melalui Sistem 
Perumahan Johor (e-Rumah) bagi tempoh tahun 2022 hingga 2025, sebanyak 
111,922 permohonan telah direkodkan. Ini jelas menunjukkan permintaan berterusan 
daripada rakyat, khususnya golongan B40 dan M40 di seluruh daerah.  
 
Bagi memenuhi keperluan ini, Kerajaan Negeri melalui PKPJ telah menawarkan 73 
projek RMMJ melibatkan 9,641 unit rumah mampu milik pelbagai kategori dalam 
tempoh tersebut.  Daripada jumlah data permohonan yang diterima, seramai 80,338 
pemohon disahkan layak untuk proses undian sebagaimana jadual berikut : 
 

Tahun Jumlah Penawaran Unit 
RMMJ 

Jumlah Permohonan 
Layak Undi 

2022 1,532 
 

22,427 
 

2023 2,686 
 

14,291 
 

2024 2,326 20,276 
 

2025 3,097 23,344 

 9641 UNIT 80388 Permohonan 

 
Untuk memenuhi permintaan yang tinggi ini, kerajaan negeri kini melaksanakan pelan 
tindakan menyeluruh melalui Task Force 100,000 Rumah Mampu Milik Johor. 
Penubuhan Pasukan khas bersepadu yang bertanggungjawab merancang, 
menyelaras dan memantau pelaksanaan projek RMMJ bagi memastikan sasaran 100 
ribu penyediaan rumah mampu Milik Johor dapat dicapai.  

Task Force 100,000 RMMJ telah merangka 10 Strategi Utama sebagai Pelan 
Tindakan Komprehensif menjayakan agenda perumahan negeri bagi mencapai 
Sasaran 100,000 unit RMMJ merangkumi : 
 

1. Kepelbagaian Produk PKPJ ( Rumah Kasih, Rumah Prihatin, PRR & PIM) 
2. Jawatankuasa PDRC (Platform Perbincangan Pemaju, Pembangunan Sistem 

Pemantauan RMMJ, Harga Kawalan Servis Apartment & Lot Bumi dibawah RM 
300 Ribu 

3. Task Force Perumahan Daerah bagi mengenalpasti tanah tanah Kerajaan 
yang berpotensi dibangukan RMMJ 

4. Pengambilan Semula Tanah Persekutuan (KKM Kempas) 
5. Perumahan Prihatin Johor (Rumah Prihatin 2.0 yang dibina diatas tanah 

Kerajaan 
6. Pemurnian Kampung Setinggan (Kampung Kurnia Bangsa Johor) 
7. Projek-projek Perumahan di bawah Projek Penswastaan BPEN. 
8. Rumah Wakaf Johor yang dibangukan atas tanah wakaf dan baitulmal 
9. Isentif Baharu dan Penambahbaikan Dasar Perumahan Mampu Milik Johor 
10. Rumah Bagi Golongan M40 diatas RM 300 ribu 

 
Dalam masa yang sama, Kerajaan Negeri Johor turut melaksanakan beberapa inisiatif 
baharu di bawah konsep “Perumahan Kasih Johor” bagi memperluas akses rakyat 
kepada kediaman yang berkualiti, selamat dan mampu dimiliki yang dibina diatas 
tanah Kerajaan dan kerjasama pihak swasta. 
 
Antara projek utama yang sedang dilaksanakan ialah: 

• Residensi Bangsa Johor, Iskandar Puteri – melibatkan 2,600 unit 
kediaman; 

• Residensi Bangsa Johor, Muar – sebanyak 242 unit; 

• Residensi Bangsa Johor, Tangkak – 98 unit; 

• Residensi Bangsa Johor, Chaah, Segamat – 122 unit; dan 

• Residensi Bangsa Johor, Pontian – 148 unit. 
 
Selain itu, Kerajaan Negeri turut memperkenalkan inisiatif Rumah Transit Bangsa 
Johor yang melibatkan 1,000 unit kediaman di kawasan berpermintaan tinggi seperti 
Johor Bahru, Pasir Gudang, dan Kulai. Program ini bertujuan membantu golongan 
muda, pasangan baharu berkahwin serta pekerja bandar yang belum berkeupayaan 
memiliki rumah sendiri.Melalui program ini, mereka diberikan pilihan kediaman 
sementara yang selesa, selamat dan strategik, dengan kadar sewaan berpatutan 
serta tempoh penempatan fleksibel sehingga mereka bersedia untuk membeli rumah 
sendiri.Inisiatif ini menjadi “jambatan perumahan” (housing bridge) antara penyewaan 
dan pemilikan rumah, bagi mengelakkan golongan muda terperangkap dalam kitaran 
sewaan jangka panjang. 
 



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI RABU, 19 NOVEMBER 2025 

 

  20 
UNIT DEWAN,   
PEJABAT JURUTULIS DEWAN NEGERI JOHOR 
18  NOV 2025 (ina) 

 
 
 
 

Bagi memperkukuh agenda perumahan rakyat di kawasan luar bandar, Kerajaan 
Negeri turut memperkenalkan dua lagi program utama yang memberi tumpuan 
kepada kelompok masyarakat berpendapatan rendah dan isi rumah terdedah. 
 

1. Program Rumah Kasih Johor, khusus untuk membantu golongan miskin tegar 
di kawasan luar bandar agar memiliki kediaman yang lebih selesa dan 
selamat.Program ini menyasarkan pembinaan sebanyak 500 unit rumah yang 
akan dibina sepenuhnya dengan peruntukan kerajaan negeri di atas tanah milik 
penerima atau tapak yang dikenal pasti oleh Pejabat Daerah. 

2. Program Rumah Prihatin Johor, dengan sasaran pembinaan sebanyak 1,500 
unit.Program ini memberi peluang kepada rakyat yang mempunyai tanah 
sendiri tetapi tidak mampu membina rumah atas faktor kewangan, untuk 
membina kediaman baharu melalui bantuan subsidi dan kos binaan yang 
ditanggung sebahagiannya oleh Kerajaan Negeri. 

 
Kedua-dua program ini melengkapkan ekosistem perumahan Johor dengan 
memastikan tiada rakyat yang terpinggir, sama ada di kawasan bandar mahupun luar 
bandar. 
 
Keseluruhan strategi ini mencerminkan komitmen berterusan Kerajaan Negeri Johor 
dalam memastikan setiap lapisan masyarakat, khususnya golongan B40 dan M40, 
berpeluang memiliki kediaman sendiri.Kerajaan Negeri akan terus memperkukuh 
kerjasama dengan agensi persekutuan, pihak berkuasa tempatan, serta pemaju 
swasta bagi memastikan agenda perumahan mampu milik ini dapat dilaksanakan 
secara inklusif, mampan dan berimpak tinggi di seluruh negeri Johor. 
 
Dengan pelaksanaan bersepadu antara RMMJ, Residensi Bangsa Johor, Rumah 
Transit Bangsa Johor, Rumah Kasih Johor dan Rumah Prihatin Johor, negeri Johor 
kini berada di hadapan dalam membina model perumahan rakyat terbaik di Malaysia 
— berteraskan kualiti, keterjangkauan dan kesejahteraan komuniti. 
 
Melalui pelaksanaan bersepadu ini, kerajaan negeri yakin dapat menyeimbangkan 
permintaan dan penawaran rumah mampu milik menjelang tahun 2030. Johor bukan 
sahaja kekal sebagai negeri yang paling banyak membina rumah mampu milik di 
Malaysia, malah menjadi negeri yang menawarkan harga mampu milik dibawah 
RM300,000.00 
 
Kita tidak sekadar membina rumah, tetapi membina harapan dan kesejahteraan hidup 
rakyat. Rumah mampu milik bukan simbol angka, tetapi simbol maruah setiap 
keluarga Bangsa Johor berhak memiliki tempat berteduh di tanah kelahirannya 
sendiri. 
 
Sekian, terima kasih 

YB DATUK MOHAMAD NAJIB BIN SAMURI (PARIT YAANI)  
SOALAN 16 (A65)  
 
Bilakah klinik kesihatan Parit Yaani dijangka menerima ambulans baharu 
memandangkan keperluan perkhidmatan kecemasan semakin meningkat di kawasan 
tersebut?  
 
JAWAPAN YB TUAN LING TIAN SOON 
 
Permohonan bagi perolehan ambulans untuk Klinik Kesihatan Parit Yaani telah 
dikemukakan bersama-sama dengan permohonan daripada daerah-daerah lain. 
Jabatan Kesihatan Negeri (JKN) Johor sedang memastikan semua ambulans yang 
telah dikategorikan sebagai Beyond Economic Repair (BER) atau uzur dikenal pasti 
dan digantikan bagi menjamin kelangsungan perkhidmatan kecemasan. 
 
Permohonan penggantian ambulans ini telah dikemukakan kepada pihak 
pengurusan tertinggi Kementerian Kesihatan Malaysia (KKM) di Putrajaya untuk 
pertimbangan dan  Klinik Kesihatan Parit Yaani  telah disenaraikan untuk menerima 
sebuah ambulans baharu melalui Perolehan Ambulans Fasa 3 oleh KKM, yang kini 
masih dalam proses pelaksanaan perolehan. 
 
Pada masa yang sama, pembekalan satu (1) unit ambulans ke Klinik Kesihatan 
Yong Peng telah pun selesai dilaksanakan, manakala satu (1) lagi unit ambulans 
dijadualkan untuk dibekalkan pada tahun hadapan kepada Klinik Kesihatan Parit 
Sulong. 
 
Sistem koordinasi MERS 999 terus memainkan peranan penting dalam membantu 
petugas kesihatan dan pasukan ambulans di setiap klinik kesihatan bagi memastikan 
kesiapsiagaan dan kecekapan respons dapat dilaksanakan secara optimum. 
 
Buat masa ini, Klinik Kesihatan Parit Yaani menggunakan ambulans pinjaman 
daripada Klinik Kesihatan Ayer Hitam. Namun begitu, ambulans dari klinik kesihatan 
lain turut digerakkan bagi membantu liputan operasi sekiranya berlaku keperluan 
kecemasan di kawasan berkenaan. Manakala KK Ayer Hitam juga akan menerima 
ambulan baharu pada Perolehan Ambulans Fasa 3 oleh KKM. 

YB DATUK MOHAMAD NAJIB BIN SAMURI (PARIT YAANI)  
SOALAN  17 (A68)  
 
Apakah status perancangan serta perlaksanaan baik pulih klinik Desa Kampung Bindu 
dan Klinik Desa Kampung Baru Mukim 7 yang memerlukan penambahbaikan bagi 
keselesaan pesakit.  
 
JAWAPAN YB TUAN LING TIAN SOON 
 
Status perancangan dan pelaksanaan baik pulih Klinik Desa Kampung Bindu dan 
Klinik Desa Kampung Baru Mukim 7 adalah seperti berikut: 
 
1. Klinik Desa Kampung Bindu 
Klinik ini dibina pada tahun 2008, berusia 17 tahun. 
 
Kerja baik pulih yang telah dilaksanakan: 

i) Tahun 2023 : Kerja-kerja premix laluan masuk, pembaikan pagar, serta 
pembaikan pam sistem kumbahan. 

ii) November 2025 – Kerja-kerja pembaikan bumbung genting, 
penggantian siling gantung, pembaikan pintu pagar utama, pembaikan 
sistem pendawaian elektrik yang rosak, serta mengecat tembok pagar 
kawasan klinik. 

 
Kerja baik pulih yang dirancang bagi menambah keselesaan pesakit: 

i. Kerja-kerja menaiktaraf sistem perpaipan di seluruh bangunan. 
ii. Kerja-kerja membaiki bumbung dan siling yang rosak. 
iii. Kerja-kerja pemasangan lampu di sekeliling tembok klinik bagi 

meningkatkan keselamatan. 
iv. Kerja-kerja mengecat semula bahagian luar dan dalam bangunan klinik. 
v. Kerja-kerja pemasangan pendingin hawa di ruang menunggu klinik 

untuk keselesaan pelanggan. 
vi. Kerja-kerja pembaikan jalan dan turapan semula kawasan klinik. 
vii. Kerja-kerja pemasangan papan tanda klinik yang lebih jelas dan mesra 

pelanggan. 
 
2. Klinik Desa Kampung Baru, Mukim 7 
 
Fasiliti ini dibina pada tahun 1975 dan  berusia 50 tahun. 
 
Kerja baik pulih yang telah dilaksanakan: 
i. Tahun 2023 : Mengecat bangunan, premix laluan masuk, pembaikan pagar, 

serta penggantian papan dinding rosak. 
ii. November 2025: Kerja pendawaian semula elektrik termasuk kelengkapan 

Kerja baik pulih yang dirancang: 
i. Kerja-kerja menstruktur dan mengganti semula bumbung serta siling. 
ii. Kerja-kerja membaiki papan lantai klinik yang reput dan rosak. 
iii. Kerja-kerja penambahan ruang pemeriksaan. 
iv. Kerja-kerja pembaikan dinding dan kemasan lain. 
v. Kerja-kerja pendawaian semula sistem elektrikal. 
vi. Kerja-kerja mengecat keseluruhan bangunan. 
vii. Rawatan anti anai-anai (anti-termite). 
viii. Kerja-kerja pemasangan pendingin hawa di ruang menunggu klinik untuk 

keselesaan pelanggan. 
ix. Lain-lain kerja pembaikan yang bersesuaian bagi meningkatkan keselamatan 

dan keselesaan pesakit serta petugas. 
 
Bagi dua fasiliti yang dinyatakan permohonan bagi kerja-kerja penambahbaikan telah 
dikemukakan dan dimasukkan dalam perancangan pembangunan tahun 2026. 
 
Walau bagaimanapun, pelaksanaannya tertakluk kepada kelulusan permohonan dan 
peruntukan yang akan diperolehi. 
 
Sepanjang tahun 2023 – 2025, terdapat  5 buah fasiliti kesihatan (klinik kesihatan dan 
klinik desa) di bawah DUN Parit Yaani telah dinaiktaraf melalui projek pembangunan 
klinik daif KKM dengan peruntukan berjumlah RM1,643,800.00. 

YB TUAN HAJI SELAMAT BIN TAKIM (SUNGAI BALANG)  
SOALAN  18 (A60)  
 
Apakah strategi yang telah dilaksanakan pada masa kini dan perancangan pada masa 
hadapan dalam memperkasakan Sektor Industri Asas Tani (IAT) dan pembangunan 
produk makanan di Negeri Johor? 
 
YB TUAN HAJI BAHARUDIN BIN MOHAMED TAIB (PERMAS)  
SOALAN  19 (A77)  
 
Ramai pengusaha tempatan mengeluarkan pelbagai produk industri asas tani seperti 
kerepek pisang, ubi, cakar ayam, kerepek nangka, krim durian dan sebagainya. 
Apakah inisiatif yang diambil oleh kerajaan bagi menggalakkan lebih ramai pengusaha 
meningkatkan pengeluaran produk tempatan?  
 
JAWAPAN YB DATO’ ZAHARI BIN SARIP 
(Jawapan bersekali untuk soalan A60 & A77) 
 
Industri Asas Tani (IAT) merupakan satu proses tambah nilai bahan mentah 
berasaskan sub sektor tanaman makanan melalui aktiviti pemprosesan dan 
seterusnya menjadi produk makanan yang boleh dipasarkan. IAT merupakan proses 
akhir dalam rantaian pengeluaran pertanian di mana hasil-hasil pertanian diproses 
untuk dijadikan produk yang ditambah baik. 
 
Industri Hiliran Pertanian atau dikenali juga sebagai Industri Asas Tani (IAT) 
merupakan salah satu industri yang turut menyumbang di dalam pemacuan ekonomi 
yang terangkum dan mampan di negeri Johor. Kerajaan Negeri Johor melalui Jabatan 
Pertanian Negeri Johor sentiasa komited untuk memperkukuh dan memajukan 
Industri Asas Tani (IAT) di seluruh Negeri Johor. Malahan industri ini sedang 
berkembang pesat di Negeri Johor selari dengan pencapaian Industri Agromakanan 
Negeri Johor. 
 
Ini dibuktikan dengan pencapaian - pencapaian yang telah Negeri Johor kecapi di 
dalam Pembangunan Industri Asas Tani (IAT) seperti berikut: 
 

i. Bilangan Usahawan IAT berdaftar dengan Jabatan Pertanian Johor adalah 
bilangan tertinggi iaitu seramai 1,604 orang iaitu bersamaan dengan 
27% daripada keseluruhan Usahawan Semenanjung Malaysia 

 
ii. Pencapaian Nilai Jualan Produk IAT Negeri Johor Tahun 2024 

mencatatkan Nilai Jualan Tertinggi di Semenanjung Malaysia iaitu 
sebanyak                       RM 365.4 Juta bersamaan dengan 126% berbanding 
dengan Nilai Sasaran iaitu RM 290 Juta.  

iii. Pencapaian Pensijilan Produk IAT Negeri Johor yang merangkumi 
Pensijilan Home-based Food, Pensijilan MeSTI, HALAL, GMP dan HACCP 
telah mencapai sebanyak 258 pensijilan yang juga pencapaian tertinggi di 
Semenanjung Malaysia. 

 
iv. Seramai 262 orang Usahawan IAT atau 17% yang telah mengalami 

Peningkatan Tahap Kategori Usahawan pada tahun 2024. 
 

v. Peningkatan Usahawan IAT Baharu yang terdiri daripada golongan 
belia sebanyak 10% pada tahun 2025 yang memperlihatkan industri ini 
telah mula menjadi kerjaya pilihan para usahawan belia. 

 
Bagi menjamin pengukuhan Sektor Industri Asas Tani Negeri Johor ini, pelbagai 
strategi yang dirangka telah pun dilaksanakan dalam tempoh 2023 – 2025 ini. 
Pelbagai Program dan Insentif telah dilaksanakan serta memberi manfaat kepada 
Usahawan IAT yang bertujuan untuk memangkin pemerkasaan pembangunan 
Industri IAT di Negeri Johor. Program Pembangunan Industri Asas Tani (IAT) yang 
diteraju oleh Jabatan Pertanian bertujuan untuk membantu para usahawan IAT bagi 
meningkatkan produktiviti serta pengeluaran sekaligus menjana pendapatan yang 
tinggi.  
 
Program ini juga dilihat mampu untuk mempertingkatkan mutu dan kualiti produk yang 
dikeluarkan supaya mempunyai standard komersial dan berdaya saing dengan 
produk-produk makanan di pasaran global. Empat (4) Strategi Utama yang telah 
dilaksanakan adalah: 
 

i. Penyediaan Insentif kepada Usahawan Industri Asas Tani (IAT) 
ii. Penglibatan Usahawan IAT menerusi Ekspo Jualan dan Promosi Produk 

ke Luar Negara 
iii. Meningkatkan Bilangan Pensijilan Produk Makanan Usahawan IAT Negeri 

Johor 
iv. Diseminasi / Pemindahan Teknologi kepada Usahawan IAT 

 
i. Penyediaan Insentif kepada Usahawan Industri Asas Tani (IAT) 

 
Pelbagai insentif kepada Usahawan Industri Asas Tani (IAT) telah disediakan oleh 
Kerajaan Negeri Johor dan Kerajaan Persekutuan sebagai pemangkin terhadap 
perusahaan mereka serta meningkatkan kualiti produk mereka. Insentif ini diberikan 
kepada semua kategori Usahawan IAT sama ada Usahawan Mikro, Kecil, Sederhana 
sehinggalah kepada Usahawan Komersil.  
 
Dalam tempoh 2023 – 2025, Kerajaan Negeri telah memperuntukkan sebanyak RM 
4,883,751 yang memberi manfaat kepada 267 Orang Usahawan IAT manakala 
Kerajaan Pusat telah memperuntukkan sebanyak RM 4,996,030 yang memberi 

manfaat kepada 197 orang Usahawan IAT. Ini menjadikan, dalam tempoh 3 tahun ini, 
Jumlah Peruntukan yang telah disalurkan untuk Pembangunan Industri Asas Tani 
adalah sebanyak RM9,879,781 yang memberi manfaat kepada 464 Orang Usahawan 
IAT Negeri Johor. 
 
Insentif yang telah disediakan adalah: 

a. Pembinaan Bengkel Pemprosesan Makanan (Kadar Maksimum RM 70,000 / 
Usahawan) 

b. Menaiktaraf Bengkel Pemprosesan Makanan (Kadar Maksimum RM 40,000 / 
Usahawan) 

c. Pembekalan Mesin Pemprosesan Makanan termasuk Mesin Pembungkusan 
(Kadar Maksimum RM 20,000 – RM 30,000 / Usahawan) 

d. Penjenamaan dan Pembungkusan (Kadar Maksimum RM 20,000 / Usahawan) 
e. Penyelidikan & Pembangunan Inovasi Produk Makanan (RM 20,000 / 

Usahawan) 
f. Promosi dan Pemasaran Produk Usahawan 
g. Pemindahan Teknologi / Latihan Peningkatan Kompetensi Usahawan 

 
Bagi Usahawan yang komersil atau berpendapatan melebihi RM 500,000 / tahun, 
Jabatan juga menyediakan matching grant (50% peruntukan kerajaan : 50% 
peruntukan usahawan) bagi keperluan mekanisasi sehingga mencecah RM 200,000 
bagi satu syarikat / Usahawan. 
 
 

ii. Penglibatan Usahawan IAT menerusi Pameran Perdagangan dan 
Promosi Produk ke Luar Negara 

 
Pada masa ini, Negeri Johor sedang giat mengorak langkah dalam memperkenalkan 
produk IAT dari Johor untuk menembusi pasaran antarabangsa. Usahawan IAT Johor 
telah diberikan peluang untuk menyertai Pameran atau Ekspo Perdagangan dan 
Promosi Produk yang diadakan di luar negara. Ekspo sebegini merupakan satu 
platform untuk Usahawan Johor mempromosi produk mereka dan para usahawan 
berpeluang membina jaringan perniagaan, memperluaskan rangkaian serta mencari 
pengimport yang berpotensi dari seluruh negara 
 
Antara ekspo yang telah disertai oleh Usahawan IAT Johor pada tahun 2025 adalah: 
 

a. SIAL : The Global Food Marketplace di Shenzhen China pada 1 – 3 
September 2025 

 
Seramai 4 orang Usahawan IAT Negeri Johor telah menyertai Pameran Perdagangan 
ini dan pada masa ini Jabatan Pertanian sedang mendapatkan maklumat bagi 
penyediaan Programme evaluation untuk menilai dan menambahbaik penglibatan 
Johor dalam ekspo-ekspo antarabangsa pada masa hadapan. 

Menerusi Pameran ini juga, Usahawan dari Batu Pahat iaitu Puan Sharifah Seha telah 
mendapat tempat ketiga didalam Pertandingan Inovasi Produk SIAL 2025 dengan 
mengetengahkan produk terbaharu beliau iaitu Durian’s Tartball. 
 

b. Ekspo Malaysia Fest di Singapura yang diadakan pada 31 Julai – 3 Ogos 
2025 

 
Jabatan Pertanian juga akan bekerjasama bersama Jabatan / Agensi yang 
berperanan dalam  membangunkan dan mempromosi produk Malaysia ke Pasaran 
Global seperti MATRADE, MIDA  
 

iii. Meningkatkan Bilangan Pensijilan Produk Makanan Usahawan IAT 
Negeri Johor 

Dalam memberikan nilai tambah kepada Produk IAT Negeri Johor, para Usahawan 
telah diberi pendedahan dan digalakkan untuk mendapatkan sekurang-kurangnya 
satu (1) pensijilan terhadap produk mereka sama ada Pensijilan Home-based Food, 
MeSTI, HALAL, GMP atau HACCP. 
 
Pensijilan kepada produk IAT ini sangat penting dalam meningkatkan kepercayaan 
pelanggan terhadap kualiti produk, meningkatkan daya saing dalam pasaran yang 
kompetetif, membantu memenuhi peraturan pengeluaran, meningkatkan reputasi 
produk serta yang paling penting adalah untuk membolehkan akses kepada pasaran 
seperti pasar raya terutamanya untuk dieksport ke luar negara. 
 
Malahan, demi untuk menyokong Pelan Kemajuan Halal Negeri Johor (PKHNJ) 
2030 serta Pelaksanaan Program HALAL KOTEJ Johor, Jabatan Pertanian Negeri 
Johor telah mengusulkan skop baharu didalam Program Pembangunan Industri Asas 
Tani iaitu Insentif kepada Usahawan yang telah memiliki pensijilan HALAL mahupun 
Usahawan yang sedang memohon pensijilan HALAL. Insentif ini merangkumi segala 
keperluan premis dan produk Usahawan untuk membolehkan mereka mendapat 
pensijilan HALAL dengan Kadar Maksimum Insentif sebanyak RM 20,000 / 
Usahawan. 
 
Bagi memastikan strategi ini dapat berjalan dengan lancar, Jabatan Pertanian telah 
bekerjasama dengan Jabatan yang berkaitan seperti Jabatan Agama Islam Negeri 
Johor (JAINJ), Perbadanan Islam Johor (PIJ) dan Kementerian Kesihatan Malaysia. 
 
 

iv. Diseminasi / Pemindahan Teknologi kepada Usahawan IAT 
Bagi meningkatkan kompetensi dan pengamalan teknologi terkini, Jabatan Pertanian 
turut melaksanakan pemindahan teknologi menerusi kursus-kursus atau Diseminasi 
untuk melahirkan Usahawan IAT Johor yang berkemahiran tinggi dan berkarisma. 

Kursus atau Diseminasi ini dianjurkan oleh Pusat Pertanian Ayer Hitam (PPAH) 
Pejabat-pejabat Pertanian Daerah serta Jabatan Pertanian Negeri Johor sendiri. 
Kursus-kursus ini diberikan kepada para usahawan secara percuma.  
 
Kursus yang disediakan oleh Jabatan terdiri daripada dua (2) Kategori Utama iaitu 
Kompetensi Fungsional dan Kompetensi Generik. Kompetensi Fungsional adalah 
latihan yang diberikan kepada Usahawan untuk pemantapan Kemahiran teknikal serta 
penggunaan teknologi dan mekanisasi dalam perusahaan serta meningkatkan kualiti 
produk mereka seperti Kursus Aplikasi Teknologi Retort dan Kursus Pengendalian 
Makanan manakala Kompetensi Generik merupakan latihan yang diberikan untuk 
membentuk keperibadian seseorang usahawan yang berketerampilan, berkreadibiliti, 
berkarisma dan boleh menguruskan Perusahaan dengan cekap seperti Kursus 
Perundingan dan Kursus Kepimpinan. 
 
Sehingga Ogos 2025, Jabatan Pertanian telah melaksanakan sebanyak 47 buah 
kursus yang berkaitan dengan sektor Industri Asas Tani yang melibatkan seramai 863 
peserta Usahawan IAT. 
 

v. Pemerkasaan Usahawan IAT Belia / Johor Future Agropreneur (JFA) 
 
Dalam menyahut seruan Kerajaan Negeri Johor, Jabatan Pertanian Johor telah 
mengambil tindakan proaktif untuk melatih Usahawan IAT yang terdiri daripada para 
belia / Agropreneur Muda. Pada tahun 2024 dalam Program Pembangunan Industri 
Asas Tani (IAT) Kerajaan Negeri (melalui Jabatan Pertanian) telah menyalurkan 
peruntukan sebanyak RM 2 juta dengan melibatkan 964 orang penerima.  
   
Kementerian Pertanian dan Keterjaminan Makanan (KPKM) di bawah Program Johor 
Future Agropreneur (JFA) juga telah menyalurkan peruntukan sebanyak RM 3 juta 
dengan melibatkan seramai 152 penerima bagi membantu golongan belia berumur 
18-40 tahun dalam menceburi bidang industri asas tani (IAT) di negeri Johor.  
 
Jumlah keseluruhan bantuan yang melalui Jabatan Pertanian Negeri Johor sebanyak 
5 juta dengan melibatkan 1,116 penerima. Untuk makluman, permohonan bagi 
mendapatkan Insentif Program Pembangunan Industri Asas Tani (IAT) dan Program 
Johor Future Agropreneur (JFA) ini boleh dibuat di semua Pejabat Pertanian yang 
terdapat di setiap daerah. 
 
Bagi merancakkan lagi IAT, Kerajaan Negeri berhasrat untuk melaksanakan 
Pembangunan Penjenamaan Produk Ole-Ole Johor, yang mana merupakan satu 
inisiatif untuk memperkenalkan produk IAT Negeri Johor dengan lebih meluas. 
Beberapa Produk Usahawan IAT yang unik, berkualiti dan melambangkan ciri-ciri 
Negeri Johor telah dikenalpasti. Produk-produk ini akan dijenamakan semula 
(rebranding) dari sudut pembungkusannya supaya lebih menarik dan mencapai satu 



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI RABU, 19 NOVEMBER 2025 

 

  29 
UNIT DEWAN,   
PEJABAT JURUTULIS DEWAN NEGERI JOHOR 
18  NOV 2025 (ina) 

 
 
 
 

standard untuk dijadikan sebagai Produk Ole-Ole Johor yang merupakan signature 
produk IAT Negeri Johor.  
 
Produk Ole-ole Johor ini merupakan satu langkah promosi Produk IAT Negeri Johor 
kepada rakyat negeri Johor sendiri, pengunjung dari luar negeri Johor serta yang 
paling utama adalah pelancong dari luar negara. Produk Ole-Ole Johor ini juga 
dicadangkan untuk dijadikan sebagai cenderahati menerusi Majlis-majlis dan Program 
Keraian di Negeri Johor terutamanya yang melibatkan delegasi dari Luar Negara. 

YB TUAN CHEN KAH ENG (STULANG)  
SOALAN  20 (A51)  
 
Apakah hasil dapatan daripada syor-syor dan penambahbaikan serta 
penambahbaikan atau tindakan susulan yang telah dilaksanakan oleh Jawatankuasa 
Khas Penyuraian Trafik Johor Bahru pada tahun 2025?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Jawatankuasa Khas Penyuraian Trafik Johor Bahru telah melaksanakan beberapa 
tindakan susulan hasil dapatan lawatan tapak, analisis teknikal, serta libat urus 
bersama agensi kerajaan negeri, kerajaan persekutuan dan pihak swasta. Secara 
keseluruhannya, pendekatan penyuraian trafik ini dirangka dalam tiga peringkat iaitu 
jangka pendek (Quickwin), sederhana dan panjang. 
 
Hasil pemetaan kawasan tumpuan, sebanyak 77 kawasan hotspot trafik telah dikenal 
pasti di sekitar Johor Bahru. Daripada jumlah tersebut, 28 kawasan telah disenaraikan 
sebagai projek Quickwin untuk pelaksanaan segera pada tahun 2025. 
 
Selain itu, terdapat 21 lokasi yang dikategorikan sebagai projek jangka sederhana, 
dengan pelaksanaan dijadualkan antara tahun 2026 hingga 2028, manakala 28 lokasi 
lagi adalah projek jangka panjang, yang akan dilaksanakan selepas tahun 2028. 
 
Daripada 28 kawasan yang telah disenaraikan sebagai projek Quickwin , setakat ini 
24 projek telah berjaya diselesaikan, manakala bakinya dijangka siap menjelang 
Disember 2025. 
 
Beberapa intervensi telah dilaksanakan di lokasi-lokasi kritikal, merangkumi intervensi 
fizikal dan operasi. 
 
Untuk intervensi fizikal, antaranya: 
 

i. Penggunaan flexible post untuk menghalang kenderaan memotong barisan. 
ii. Penutupan laluan tertentu, contohnya Jalan Ledang menghala ke Lebuhraya 

Skudai, yang terbukti mengurangkan kesesakan. 
iii. Penambahan perabot jalan di laluan Jalan Permas Jaya ke Lebuhraya Pasir 

Gudang 
iv. Pelebaran paved shoulder bagi memanjangkan storage lane dari Bakar Batu ke 

Permas Jaya. 
 
Bagi intervensi operasi pula, Polis Trafik telah mengawal aliran trafik di persimpangan 
utama, termasuk di Lebuhraya EDL – Jalan Stulang Darat dan Jalan Wong Ah Fook. 

Bagi projek jangka sederhana dan panjang, kerajaan sedang melaksanakan projek 
penaiktarafan jalan dan persimpangan bernilai lebih RM1.28 bilion, merangkumi: 
 

a. Pembinaan jalan penghubung alternatif, 
b. Pelebaran laluan sedia ada, 
c. Persimpangan bertingkat dan jejambat di kawasan tumpuan trafik seperti J4 

Gelang Patah dan Lebuhraya Pasir Gudang (FT17) Fasa 2B. 
 
Dari segi peningkatan sistem pengangkutan awam, Kerajaan Negeri bersama 
Perbadanan Pengangkutan Awam Johor (PAJ) sedang memperkukuh rangkaian 
perkhidmatan bagi mengurangkan kebergantungan kepada kenderaan persendirian.  
 
Antara inisiatif yang sedang dilaksanakan adalah seperti berikut: 
 

a. Penyediaan Pelan Tindakan Kesesakan Trafik bagi kawasan Johor–Singapore 
Special Economic Zone (JS-SEZ) melalui perunding yang dilantik, merangkumi 
penambahbaikan pengangkutan awam, simpang kritikal dan kemudahan Park & 
Ride strategik, 

b. Penilaian cadangan sektor swasta termasuk Shuttle Bas Bandaraya, Park & 
Ride bersepadu, Perkhidmatan Demand-Responsive Transit (DRT) dan Laluan 
Khas Bas, 

c. Penyemakan laluan dan kekerapan Bas Muafakat Johor serta kerjasama 
pelaksanaan Skim Bas Berhenti-henti (SBST) oleh Kerajaan Persekutuan yang 
akan meningkatkan bilangan bas dan kekerapan perkhidmatan di bawah jenama 
Bas.my, 

d. Penetapan tambang My30 yang menawarkan perjalanan tanpa had pada RM30 
sebulan, dijangka meningkatkan penggunaan pengangkutan awam secara 
signifikan. 

 
Selain itu, Kerajaan Negeri juga sedang merancang pelaksanaan Autonomous Rapid 
Transit (ART) di koridor Skudai, Tebrau dan Iskandar Puteri yang akan berintegrasi di 
Stesen Bukit Chagar. 
 
Selain itu, Kerajaan Negeri juga menyambut baik pelaksanaan Projek Komuter 
Selatan oleh KTMB yang dijangka beroperasi pada Januari 2026, menggunakan 
infrastruktur rel sedia ada, melibatkan dua laluan utama: 
 

a. Kempas Baru – Pasir Gudang – Kempas Baru (4 trip sehari 
menggunakan set tren hibrid EMU), dan 

b. Kulai – JB Sentral – Kulai (32 trip sehari dengan kekerapan 60–85 minit). 
 
Perkhidmatan ini akan menyokong pengoperasian Rapid Transit System (RTS) Link 
dan ETS, serta memperkukuh kesalinghubungan pengangkutan rel di selatan Johor. 

Secara keseluruhannya, pelaksanaan syor dan tindakan penambahbaikan ini 
dilaksanakan secara berfasa, dengan gabungan intervensi segera, pembangunan 
infrastruktur jangka sederhana dan panjang, serta peningkatan keupayaan sistem 
pengangkutan awam. 
 
Insya-Allah, usaha berterusan ini akan membantu mengurangkan kesesakan trafik 
secara progresif, khususnya menjelang pengoperasian penuh RTS Link kelak. 

YB CIK NORLIZAH BINTI NOH (JOHOR LAMA)  
SOALAN  21 (A192)  
 
Tular baru-baru ini berkenaan reka bentuk baru Menara Jam Daerah Kota Tinggi yang 
menjadi simbol kebanggaan penduduk daerah, adakah terdapat cadangan membina 
semula menara tersebut dengan reka bentuk yang mengekalkan elemen warisan 
Johor?   
 
JAWAPAN YB DATO’ HAJI MOHD. JAFNI BIN MD. SHUKOR 
 
Menara Jam yang dinaiktaraf telah dibina dengan reka bentuk bercirikan moden 
sebagai sebahagian daripada usaha memperindah landskap bandar dan 
menyerlahkan imej kemajuan daerah. Walau bagaimanapun, Majlis Daerah Kota 
Tinggi mengambil maklum pandangan sebahagian masyarakat setempat dan Majlis 
Daerah Kota Tinggi amat menghargai keprihatinan serta suara masyarakat yang 
menzahirkan rasa cinta terhadap warisan seni bina dan identiti sejarah. Pandangan 
ini mencerminkan semangat jati diri rakyat yang ingin memastikan setiap 
pembangunan baharu terus berakar pada nilai sejarah dan budaya setempat. 
 
Sehubungan itu, pihak Majlis Daerah Kota Tinggi sentiasa terbuka terhadap maklum 
balas masyarakat dan akan meneliti semula pandangan berkenaan dalam 
perancangan pembangunan serta reka bentuk mercu tanda pada masa akan datang, 
agar setiap projek yang dilaksanakan dapat menyeimbangkan antara nilai warisan dan 
aspirasi pembangunan moden daerah. 
 
Pihak Majlis Daerah Kota Tinggi dalam perancangan untuk menaiktaraf menara jam 
tersebut dengan menerapkan elemen tradisional sesuai ke arah pelancongan 
bersejarah. Walau bagaimanapun, ianya masih di dalam peringkat awalan dan 
bergantung kepada peruntukan kewangan yang akan diberikan. 
 
Sekian terima kasih 

YB TUAN CHEN KAH ENG (STULANG)  
SOALAN  22 (A49)  
 
Bincangkan dan huraikan kategori-kategori kenaikan tarif air di Johor?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Yang Berhormat Dato’ Speaker, Ahli-ahli Yang Berhormat sekalian, 
 
Pelarasan tarif baharu air di Johor telah berkuatkuasa mulai 1 Ogos 2025 setelah 
diluluskan oleh Jemaah Menteri dan diwartakan oleh Kerajaan Persekutuan.  
Pelarasan ini adalah sebahagian daripada mekanisme nasional yang diselaraskan 
oleh Suruhanjaya Perkhidmatan Air Negara (SPAN) dengan mengambil kira 
kemampuan pengguna, kos operasi serta keperluan untuk memastikan kelestarian 
perkhidmatan air di seluruh negara. 
 
Pelarasan tarif tersebut penting bagi meningkatkan mutu perkhidmatan air demi 
kepentingan jangka panjang rakyat Johor.  Pelarasan tersebut tidak melibatkan 
majoriti pengguna domestik, rumah ibadat serta golongan kelompok rentan seperti 
penerima e-Kasih. 
 
Ia hanya melibatkan sebahagian kecil pengguna domestik jalur tiga iaitu bagi 
penggunaan melebihi 35 meter padu sebulan serta pengguna kategori bukan 
domestik. Manakala pengguna jalur satu dan dua, yang merangkumi sebahagian 
besar isi rumah, kekal menikmati kadar lama. Bagi penggunaan melebihi 35 meter 
padu sebulan, kadar dilaraskan sebanyak 35 sen bagi setiap meter padu. Kadar caj 
minimum domestik kekal RM10.50 sebulan.  
 
Selain itu, terdapat peningkatan 20 sen bagi setiap meter padu untuk kediaman strata 
yang menggunakan meter pukal. 
 
Bagi kategori bukan domestik, pelarasan adalah antara RM1 hingga RM1.75 bagi 
setiap meter padu. Untuk penggunaan melebihi 35 meter padu sebulan, kadar baharu 
adalah sebanyak RM5.30/m³, berbanding RM3.55/m³ - peningkatan sebanyak 49%.  
Pendapatan tambahan yang diperoleh daripada pelarasan tarif air bagi kategori bukan 
domestik adalah merujuk kepada kaedah ‘cross-subsidy in water tariff’ yang 
digunakan oleh pihak Suruhanjaya Perkhidmatan Air Negara (SPAN) untuk 
mensubsidi tarif bagi pengguna domestik.  Ia bagi memastikan pengguna domestik 
terus membayar pada kadar di bawah kos operasi sebenar bagi penggunaan asas. 
 
Secara ringkasnya, cross-subsidy tarif air adalah mekanisme dasar sosial yang 
membolehkan operator air mengimbangi keperluan kewangan operasi dengan 
tanggungjawab menyediakan perkhidmatan asas yang mampu milik kepada semua 
masyarakat. 

Buat pertama kalinya, satu tarif khusus turut diperkenalkan, RM5.33 setiap meter padu 
bagi kategori pusat data serta pelarasan kadar RM8.03 setiap meter padu untuk 
industri perkapalan. 
 
Kerajaan negeri berpandangan pelarasan tarif tersebut perlu dilaksanakan dengan 
mengambilkira kepentingan rakyat dan ia dilakukan dengan penuh berhemah untuk 
memastikan rakyat Johor terus menikmati bekalan air bersih yang selamat, berkualiti 
dan mencukupi untuk jangka panjang.  

YB TUAN LIEW CHIN TONG (PERLING)  
SOALAN  23 (A211)  
 
Apakah usaha kerajaan negeri bagi meningkatkan kualiti kehidupan Orang Asli di 
Johor, terutamanya dari segi kebersihan, kesihatan dan pendidikan?  
 
JAWAPAN YB DATO’ ZAHARI BIN SARIP 
 
Kerajaan Negeri Johor sentiasa komited untuk memastikan kesejahteraan 
masyarakat Orang Asli terpelihara. Sejajar dengan hasrat ini, pelbagai usaha telah 
dilaksanakan bagi memastikan komuniti Orang Asli menikmati akses kepada 
kemudahan asas yang lebih baik, persekitaran yang bersih, kesihatan yang terjamin 
serta peluang pendidikan yang lebih luas. Pendekatan yang diambil adalah 
menyeluruh, merangkumi penyediaan prasarana, peningkatan kemudahan sosial dan 
pengukuhan kebajikan komuniti. 
 
Dari segi peningkatan kebersihan, kesihatan dan kualiti hidup, komponen paling 
penting ialah penyediaan bekalan air terawat yang selamat untuk digunakan. Untuk 
itu, sebanyak empat projek Bekalan Air Terawat sedang dan telah dilaksanakan di 
kampung-kampung Orang Asli dengan jumlah keseluruhan peruntukan 
RM532,800.00. Projek pembekalan air bersih di KOA Tiram, Tebrau bernilai 
RM100,000.00 dan pembinaan sistem rawatan air baharu di KOA Kangkar Senangar, 
Batu Pahat (RM107,775.00) telah siap sepenuhnya. Di KOA Sembrong/Kahang, 
Kluang, projek naik taraf sistem rawatan air bernilai RM100,000.00 sedang berjalan, 
manakala projek bekalan air terawat di KOA Sungai Tuba, Mersing bernilai 
RM92,225.00 turut sedang dilaksanakan dengan kemajuan baik. Penyediaan air 
bersih ini secara langsung meningkatkan tahap kebersihan kampung, mengurangkan 
risiko penyakit bawaan air serta menyokong kesejahteraan harian keluarga Orang 
Asli. 
 
peningkatan prasarana sosial dan persekitaran kampung turut dilaksanakan melalui 
Program Pembangunan Infrastruktur dan Ameniti Sosial (PAMS). Program ini 
merangkumi 23 projek fizikal melibatkan kerja-kerja menaik taraf sistem perparitan, 
pembinaan gelanggang sukan, dataran komuniti, dewan terbuka, kemudahan bilik 
gerakan JPKKOA, serta penyelenggaraan kemudahan asas di perkampungan Orang 
Asli. Keseluruhan program ini melibatkan peruntukan sebanyak RM2,600,000.00. 
Projek-projek ini memberi impak langsung dalam meningkatkan kebersihan 
persekitaran, keselesaan hidup, keselamatan kawasan kampung, serta menyediakan 
ruang interaksi sosial yang lebih kondusif kepada masyarakat Orang Asli. 
 
 
Program Pembangunan Infrastruktur dan Ameniti Sosial (PAMS) di perkampungan 
Orang Asli telah merangkumi 23 projek fizikal melibatkan pembinaan dan naik taraf 
pelbagai kemudahan melibatkan jumlah peruntukan sebanyak RM2,600,000.00. 

program PAMS menunjukkan bahawa pembangunan infrastruktur asas di 
perkampungan Orang Asli berada pada landasan yang sangat positif, dengan projek-
projek yang dilaksanakan memberi impak langsung kepada kesejahteraan komuniti 
termasuk peningkatan aspek kebersihan, keselesaan, keselamatan serta ruang sosial 
masyarakat. Program ini mencerminkan komitmen berterusan kerajaan untuk 
memastikan komuniti Orang Asli menikmati kemudahan asas yang lebih berkualiti dan 
setara dengan pembangunan arus perdana di negeri Johor. 
 
Bagi memastikan hubungan perhubungan kampung lebih baik, lima (5) projek 
menaiktaraf jalan raya di perkampungan Orang Asli turut dilaksanakan dengan jumlah 
peruntukan RM800,000.00. Peningkatan jalan kampung bukan sahaja memudahkan 
pergerakan harian penduduk, malah membantu akses kepada sekolah, klinik, pusat 
komuniti serta memudahkan penghantaran bantuan kerajaan dengan lebih cepat dan 
selamat. 
 
Dalam masa yang sama, Kerajaan Negeri melalui JAKOA juga melaksanakan 
Program Bantuan Rumah Orang Asli bagi memastikan kediaman mereka berada 
dalam keadaan selamat dan selesa. Program ini melibatkan 35 projek bina baharu 
dan baik pulih rumah di seluruh negeri dengan jumlah peruntukan RM1,040,000.00. 
Penyediaan rumah yang lebih kukuh dan teratur secara langsung meningkatkan 
kesihatan keluarga, kebersihan kediaman dan kualiti hidup keseluruhan komuniti. 
 
Secara keseluruhannya membuktikan komitmen Kerajaan Negeri Johor dalam 
memastikan masyarakat Orang Asli tidak ketinggalan dalam arus pembangunan. 
Melalui peningkatan bekalan air bersih, penambahbaikan persekitaran kampung, 
pembangunan infrastruktur sosial, penyediaan rumah yang lebih selesa serta 
kemudahan perhubungan yang lebih baik, kualiti kehidupan Orang Asli dapat terus 
dipertingkatkan. Ini secara langsung menyokong aspek kebersihan, kesihatan, dan 
memberi asas yang lebih kukuh untuk kemajuan pendidikan, khususnya bagi anak-
anak Orang Asli agar terus maju bersama pembangunan negeri Johor. 

YB PUAN SARASWATI A/P NALLATHAMBY (KEMELAH)  
SOALAN  24 (A183)  
 
Berdasarkan statistik Jabatan Pertanian, hanya 28% sahaja Usahawan Tani dan 
Usahawan IAT yang terdiri daripada golongan belia. Apakah strategi Kerajaan Negeri 
Johor untuk meningkatkan bilangan belia di dalam sektor pertanian ini?  
 
JAWAPAN YB TUAN MOHD HAIRI BIN MAD SHAH 
 
Kerajaan Negeri Johor melalui Jabatan Pertanian Negeri Johor telah melaksanakan 
pelbagai usaha bersepadu bagi menarik minat golongan belia untuk menceburi sektor 
pertanian moden dan berteknologi tinggi. Antara usaha utama termasuklah 
pelaksanaan Program Johor Future Agropreneur (JFA) yang dirangka khusus untuk 
membentuk kelompok usahawan muda tani yang berdaya saing, inovatif dan 
berpengetahuan dalam teknologi pertanian pintar. Program ini merangkumi 
komponen latihan teknikal, bimbingan keusahawanan, khidmat nasihat agronomi 
serta bantuan permulaan dalam bentuk peralatan dan input pertanian bagi 
memperkukuh daya saing peserta di pasaran. 
 
Untuk rekod, seramai 152 orang belia telah menerima manfaat daripada pelaksanaan 
Program Johor Future Agropreneur (JFA) pada tahun 2024, dengan peruntukan 
sebanyak RM3 juta telah disalurkan kepada golongan belia di seluruh Negeri Johor. 
Manakala bagi tahun 2025, sebanyak RM2 juta pula telah diperuntukkan di bawah 
program yang sama, melibatkan 134 orang belia sebagai penerima manfaat. 
 
Selain pelaksanaan Program Johor Future Agropreneur (JFA), Kerajaan Negeri Johor 
melalui Jabatan Pertanian Negeri Johor turut melaksanakan pelbagai inisiatif lain yang 
memberi manfaat secara langsung kepada golongan usahawan tani belia. Antara 
program tersebut termasuklah Program Memperkasa Industri Agromakanan dan 
Komoditi Berpotensi, Program Memperkasa Pembangunan Industri Asas Tani, serta 
Program Memperkasa Pertanian Pintar dan Mekanisasi Pertanian. 
 
Bagi tahun semasa, sebanyak RM2.5 juta telah diperuntukkan kepada Program 
Memperkasa Industri Agromakanan dan Komoditi Berpotensi yang memberi manfaat 
kepada 177 penerima, manakala Program Memperkasa Pembangunan Industri Asas 
Tani menerima peruntukan RM1.5 juta untuk 81 penerima manfaat. Seterusnya, 
Program Memperkasa Pertanian Pintar dan Mekanisasi Pertanian turut menerima 
peruntukan RM2.5 juta yang melibatkan 51 penerima manfaat. 
 
Selain itu, Jabatan Pertanian Negeri Johor turut memperluas program latihan, bengkel 
dan seminar keusahawanan pertanian yang memberi pendedahan kepada teknologi 
moden seperti sistem fertigasi, penggunaan Internet of Things (IoT), rancangan 
keusahawanan, serta pengeluaran makanan bernilai tinggi. Melalui usaha ini, belia 
didorong untuk melihat pertanian bukan sekadar aktiviti tradisional, tetapi sebagai satu 

bidang kerjaya masa hadapan yang menjanjikan pendapatan stabil dan peluang 
inovasi. 
 
Pelaksanaan program-program ini membuktikan bahawa tumpuan Kerajaan Negeri 
tidak hanya terhad kepada pembangunan melalui JFA semata-mata, sebaliknya 
merangkumi pendekatan menyeluruh bagi memperkukuh daya saing, kemahiran 
teknikal dan keupayaan inovasi golongan belia dalam pelbagai subsektor pertanian. 
Usaha bersepadu ini juga selaras dengan agenda negeri untuk menjadikan sektor 
pertanian sebagai pemacu ekonomi baharu yang berdaya tahan, moden dan 
berteknologi tinggi di Johor. 

YB TUAN HAJI AZIZUL BIN BACHOK (TIRAM)  
SOALAN  25 (A104)  
 
Apakah kerajaan mempunyai perancangan untuk membantu usahawan-usahawan 
dalam Program Geran Usahawan Maju Johor yang kali terakhir disalurkan pada tahun 
2024? Berapakah jumlah peruntukan yang diluluskan untuk usahawan-usahawan 
dalam DUN Tiram bagi tahun 2025 secara terperinci? 
 
JAWAPAN YB TUAN MOHD HAIRI BIN MAD SHAH 
 
Untuk makluman, Kerajaan Negeri melalui Perbadanan Usahawan Johor Sdn Bhd 
telah mencadangkan pelaksanaan bantuan geran mesin dan peralatan pada tahun 
2026. Pada tahun 2024, Geran Usahawan Maju Johor (GUMJ 2024) melibatkan 5 
kluster perniagaan iaitu Makanan dan Minuman (Pemprosesan Produk Sendiri), 
Pendidikan (Pusat Tuisyen & Latihan), Guntingan Rambut, Bengkel Motosikal dan 
Jahitan yang memberi manfaat kepada seramai 323 penerima.  
 
Untuk makluman Yang Berhormat, jumlah peruntukan yang diluluskan untuk 
usahawan DUN Tiram menerusi rekod PUJB seperti beriut :- 
 
1.Insentif Khemah kepada Usahawan Mikro 2025 – 20 penerima (RM10,000.00) 
2. Insentif Usahawan Maju Johor 2025 – 9 penerima (RM29,434.00) 
 
Jumlah usahawan yang berdaftar menerusi Sistem PADU PUJB bagi DUN Tiram 
seramai 710 orang. 

YB DATUK HAJI MOHD. FUAD BIN TUKIRIN (BUKIT NANING)  
SOALAN  26 (A40)  
 
Adakah kerajaan negeri bekerjasama dengan agensi seperti MARA, HRD Corp dan 
Kolej Komuniti untuk menyelaras TVET di bawah Majlis Pembangunan Bakat Johor 
(JTDC)?  
 
JAWAPAN YB TUAN AZNAN BIN TAMIN 
 
Untuk makluman, Majlis Pembangunan Bakat Johor (JTDC) merupakan gabungan 
pelbagai agensi strategik melibatkan agensi kerajaan negeri dan persekutuan bagi 
memastikan penyelarasan pembangunan bakat di negeri Johor dilaksanakan secara 
menyeluruh.  
 
Antara rakan strategik utama juga adalah HRD Corp yang berperanan membantu dari 
segi penyelarasan latihan. HRDCorp juga bekerjasama Bersama JTDC dalam 
pengurusan dana yang telah diperuntukkan sebanyak RM20 juta sehingga tahun 2026 
di bawah inisiatif Skills4Johor khusus untuk memperkasa latihan dengan penempatan 
pekerjaan bergaji premium kepada peserta yang terlibat. Inisiatif ini bukan sahaja 
untuk program TVET, malah latihan-latihan berimpak tinggi lain yang menyokong 
keperluan tenaga kerja mahir di Johor. 
 
Seterusnya, MARA menerusi Institut Kemahiran Mara (IKM) dan Kolej Kemahiran 
Tinggi Mara (KKTM) serta Kolej Komuniti turut memainkan peranan sebagai rakan 
institusi pelaksana utama dalam memperkukuh penyelarasan program TVET di 
bawah inisiatif Johor Talent Development Council (JTDC), khususnya dalam 
mempertingkatkan laluan kemahiran teknikal dan vokasional berimpak tinggi yang 
memenuhi kehendak pasaran semasa.  
 
Pada masa yang sama, JTDC turut memperluas jaringan kolaborasi strategik dengan 
pelbagai institusi pengajian tinggi dan kemahiran seperti universiti, politeknik, kolej 
vokasional serta pusat latihan industri seperti ADTEC, bagi memastikan setiap 
program latihan yang ditawarkan menepati keperluan sebenar industri, berpaksikan 
teknologi masa hadapan, dan mampu melahirkan tenaga kerja Johor yang 
berkemahiran tinggi, kompetitif serta sedia digerakkan ke dalam ekosistem ekonomi 
moden dan berpendapatan tinggi. 
 
Selain itu, Johor Talent Development Council (JTDC) kini di dalam proses 
membangunkan Peta Data Landskap Bakat Negeri Johor (Johor Talent Landscape) 
yang merupakan sebuah pangkalan data komprehensif yang menghimpunkan 
maklumat menyeluruh mengenai penawaran bakat dan graduan di seluruh negeri 
Johor.  

Inisiatif ini bakal menjadi platform rujukan strategik bagi majikan dan pemain industri, 
khususnya di kawasan Johor–Singapore Special Economic Zone (JS-SEZ), dalam 
mengenal pasti serta mendapatkan tenaga kerja tempatan yang tepat mengikut 
keperluan sebenar sektor industri. Melalui pelaksanaan inisiatif ini, Kerajaan Negeri 
Johor berhasrat memperkasa kebolehpasaran graduan tempatan, memperkukuh 
padanan antara penawaran dan permintaan bakat sekali gus mewujudkan ekosistem 
tenaga kerja berkualiti dan dinamik. 

YB PUAN FAUZIAH BINTI MISRI (PENAWAR)  
SOALAN 27 (A88)  
 
Bagaimana Johor Talent Development Council (JTDC) bekerjasama dengan guru 
bimbingan dan kaunseling di sekolah untuk membantu pelajar mengenal pasti potensi 
dan minat kerjaya mereka, sekali gus menggalakkan mereka melanjutkan pelajaran 
ke bidang yang sesuai?  
 
JAWAPAN YB TUAN AZNAN BIN TAMIN 
 
Kerajaan Negeri melalui Johor Talent Development Council (JTDC) bekerjasama 
rapat dengan Jabatan Pendidikan Negeri Johor (JPNJ) dan guru bimbingan serta 
kaunseling (GBK) di sekolah bagi membantu pelajar mengenal pasti potensi dan minat 
kerjaya mereka. Melalui inisiatif Johor Career Profiling (JCP), setiap pelajar dinilai 
berdasarkan kecenderungan dan minat kerjaya. Data ini dikongsi dengan guru 
kaunseling untuk tujuan bimbingan dan penentuan laluan pendidikan yang 
bersesuaian. 
 
JTDC turut melaksanakan Program Career Pathway Coaching for Educators 
(CPCE) bagi meningkatkan keupayaan guru kaunseling dalam kaunseling kerjaya 
berasaskan data dan pasaran kerja semasa.Selain itu, pelbagai program seperti 
Johor Career Connect (JCC) dan Johor Future Talent Network (JFTN) dijalankan 
bersama institusi pengajian tinggi dan industri bagi memberi pendedahan awal 
tentang laluan pendidikan dan peluang pekerjaan kepada pelajar. 
 
Melalui pendekatan bersepadu ini, Johor Talent Development Council (JTDC) 
bukan sahaja membantu pelajar mengenal pasti potensi dan minat kerjaya mereka 
dengan lebih tepat, malah memastikan guru bimbingan dan kaunseling di sekolah 
dilengkapi dengan data, kemahiran dan rangkaian industri yang relevan. 
 
Usaha ini selaras dengan aspirasi Dasar Pembangunan Bakat Johor 2030 (Johor 
Talent Blueprint 2030) untuk melahirkan generasi muda berpengetahuan, 
berkemahiran dan berdaya saing — seterusnya memperkukuh visi Johor Negeri 
Berkarakter, Maju dan Berbakat. 

YB PUAN FAUZIAH BINTI MISRI (PENAWAR)  
SOALAN  28 (A89)  
 
Apakah impak sosioekonomi yang dijangka hasil daripada kewujudan Johor Skills di 
Kulai-Kota Tinggi dan Pasir Gudang, terutamanya dari segi pengurangan 
pengangguran belia dan peningkatan pendapatan isi rumah di kawasan tersebut?
  
JAWAPAN YB TUAN AZNAN BIN TAMIN 
 
Penubuhan Johor Skills di kawasan Kulai–Kota Tinggi dan Pasir Gudang merupakan 
sebahagian daripada strategi Kerajaan Negeri Johor dalam memperkukuh ekosistem 
pembangunan modal insan berkemahiran tinggi sejajar dengan keperluan industri 
semasa dan pelaksanaan inisiatif Johor–Singapore Special Economic Zone (JS-SEZ). 
Melalui pendekatan latihan berasaskan permintaan industri (demand-driven training), 
Johor Skills berperanan sebagai pusat rujukan dan penggerak utama dalam 
melahirkan tenaga kerja tempatan yang kompeten, berdaya saing dan memenuhi 
standard pekerjaan berpendapatan tinggi.  
 
Untuk makluman Yang Berhormat sekalian, pembinaan dan operasi Johor Skills Kulai-
Kota Tinggi dan Pasir Gudang disasarkan memberi impak sosioekonomi berterusan 
kepada negeri Johor. Projek JSkills Kulai-Kota Tinggi bernilai kira-kira RM107 juta dan 
siap pada Ogos 2025 mampu menampung sehingga 6,000 pelajar pada satu-satu 
masa, manakala JSkills Pasir Gudang merupakan pusat latihan sedia ada bagi 
program-program Sijil Kemahiran Malaysia dan kursus TVET yang menyasarkan 
kemahiran industri sebagai sebuah pusat kecemerlangan pembuatan. 
 
Kedua-dua pusat ini dibangunkan dengan syor model kerjasama antara pusat latihan 
dan industri selain penyelarasan di peringkat Majlis Pembangunan Bakat negeri Johor 
(JTDC) bagi melatih anak muda Johor mendapatkan latihan khususnya di bidang 
TVET yang akan menyokong keperluan permintaan industri yang dinamik khususnya 
menerusi pelaksanaan inisiatif Johor - Singapore Special Economic Zone (JS SEZ). 
 
Selain itu,penubuhan JSkills Kulai-Kota Tinggi dan Pasir Gudang juga secara 
khususnya menumpukan impak yang diunjurkan kepada beberapa aspek seperti 
berikut: 
 

a. Pertama, Pengurangan pengangguran belia 
i. Latihan TVET yang terfokus (kemahiran teknikal + kerjasama industri) 

meningkatkan kebolehpasaran graduan dan mengurangkan tempoh pencarian 
kerja. Kajian menunjukkan program TVET mengurangkan kerentanan 
pengangguran dan memperbaiki peluang pekerjaan apabila disepadukan 
dengan permintaan industri. Berdasarkan model program dan kerjasama 
industri (placement), kita menjangka pengurangan kadar pengangguran belia 
di kawasan sekitar projek dalam jangka 2–4 tahun selepas operasi penuh. 

Kedua-dua institusi juga memastikan tiada konflik di dalam penawaran kursus, 
bilamana bidang-bidang khusus yang berlainan akan ditawarkan di kedua-dua 
institusi untuk memastikan penyebaran bakat pada kadar yang optimum. 

 
b. Kedua, Peningkatan pendapatan isi rumah 
i. Graduan TVET biasanya memasuki pekerjaan berkemahiran menengah yang 

menawarkan gaji permulaan lebih tinggi berbanding pekerjaan tidak mahir. 
Dengan model penempatan kerjaya dan program upskilling / reskilling 
berterusan, pendapatan isi rumah graduan boleh meningkat — memberi kesan 
berganda kepada perbelanjaan isi rumah dan aktiviti ekonomi setempat. 
Dengan kerjasama berterusan bersama rakan industri baru dan sedia ada, 
terutamanya bersama industri yang menawarkan gaji premium, peluang-
peluang pekerjaan yang tersedia serta-merta selepas pengajian akan 
meningkatkan pendapatan isi rumah setiap graduan. 

 
c. Ketiga, Pemangkin aktiviti ekonomi tempatan & permintaan sektor swasta 
i. Kehadiran pelajar, kakitangan dan kerjasama industri (sewa ruang, 

penempatan peralatan industri) menyokong perniagaan tempatan 
(penginapan, makanan, pengangkutan). Projek ini juga mengisi keperluan 
tenaga kerja sektor-sektor berteknologi dan pembuatan di Johor. 

 
Justeru itu, pelaburan dalam Johor Skills bukan sahaja pelaburan fizikal, ia juga 
merupakan pelaburan manusia yang akan memacu pengurangan pengangguran 
belia, meningkatkan pendapatan isi rumah dan menjadi pemangkin kepada 
pertumbuhan ekonomi setempat. Ianya selari dan menyokong dengan hasrat kerajaan 
persekutuan menerusi Majlis TVET Negara bagi pembangunan modal insan yang 
berkualiti dan dapat memenuhi keperluan pasaran. 

YB DATO' IR. HASNI BIN MOHAMMAD (BENUT)  
SOALAN  29 (A139)  
 
Minta dinyatakan sama ada kerajaan negeri bercadang untuk menyatukan atau 
menyelaras institusi yang menawarkan program TVET di bawah satu bumbung agensi 
sahaja bagi pemerkasaan yang lebih berfokus.  
 
JAWAPAN YB TUAN AZNAN BIN TAMIN 
 
Kerajaan Negeri Johor tidak bercadang untuk menyatukan semua institusi TVET di 
bawah satu agensi tunggal, namun kerajaan negeri telah merancang bagi pendekatan 
penyelarasan strategik dan bersepadu melalui Majlis Pembangunan Bakat Johor 
(JTDC) sebagai hab penyelaras utama bagi keseluruhan ekosistem pembangunan 
bakat negeri, termasuk program TVET.  
 
Melalui kerangka pelaksanaan program Skills4Johor, JTDC berperanan 
menghubungkan serta menyelaras pelbagai institusi latihan awam dan swasta seperti 
Institut Latihan Perindustrian (ADTEC), Politeknik, Kolej Vokasional, MARA, Kolej 
Komuniti serta institusi kemahiran di negeri Johor yang lain untuk memastikan 
penawaran latihan lebih berfokus, berimpak tinggi dan sejajar dengan keperluan 
sebenar industri. Pendekatan ini turut menekankan perkongsian sumber, pemetaan 
keperluan tenaga kerja serta penyeragaman hala tuju latihan kemahiran bagi 
menyokong agenda pertumbuhan ekonomi negeri dan aspirasi Johor–Singapore 
Special Economic Zone (JS-SEZ). 
 
Selain itu, Majlis Pembangunan Bakat Johor (JTDC) turut memperkukuh jaringan 
kerjasama antarabangsa melalui perbincangan potensi kolaborasi bersama empat (4) 
politeknik utama di Singapura, sebagai langkah memperluas kebolehpasaran dan 
pengiktirafan global terhadap graduan TVET Johor.  
 
Lawatan kerja delegasi JTDC yang telah diadakan pada 22 hingga 23 Oktober 2025 
turut disertai oleh wakil pengurusan institusi utama di Johor seperti UTM, UTHM, 
ADTEC serta beberapa politeknik di negeri bagi membincangkan pendekatan 
pemetaan dan pengkhususan program latihan mengikut bidang kepakaran institusi 
masing-masing. Hasil perbincangan tersebut memberi penekanan kepada 
pembangunan program latihan yang selaras dengan piawaian antarabangsa dan 
keperluan industri berteknologi tinggi, khususnya dalam sektor-sektor strategik di 
bawah Johor–Singapore Special Economic Zone (JS-SEZ).  
 
Melalui mekanisme ini, setiap institusi mengekalkan kekuatan dan kepakaran 
tersendiri, namun pelaksanaan, pemantauan serta penyelarasan strategik dijalankan 
secara berpusat di bawah JTDC bagi memastikan pemerkasaan TVET negeri Johor 
dilaksanakan secara menyeluruh, berfokus dan berpaksikan keperluan masa 
hadapan. 

Langkah ini sememangnya menzahirkan komitmen Kerajaan Negeri dalam 
melahirkan tenaga kerja Johor yang berkemahiran tinggi, berdaya saing dan bersedia 
mendepani ekonomi masa hadapan. 

YB TUAN TAN CHONG (BEKOK)  
SOALAN  30 (A122)  
 
Apakah perancangan Kerajaan Negeri Johor untuk membaikpulih dan menaiktaraf 
kemudahan sukan seperti gelanggang Futsal dan membina gelanggang Pickleball 
yang sedang popular di dalam Negeri Johor?  
 
JAWAPAN YB TUAN MOHD HAIRI BIN MAD SHAH 
 
Untuk makluman, Jabatan Belia dan Sukan Negeri Johor menerima sebarang 
permohonan untuk membaikpulih/ menaiktaraf fasiliti sukan di Negeri Johor dan akan 
dipanjangkan kepada pihak Kementerian untuk pertimbangan berdasarkan 
peruntukan semasa dan siling yang ditetapkan mengikut negeri 
 
Pihak Perbadanan Stadium Johor juga mengambil maklum berkenaan pembinaan 
gelanggang pickleball di mana Kerajaan Negeri Johor melalui Perbadanan Stadium 
Johor telah menaiktaraf satu gelanggang sebaguna di Stadium Hoki Johor kepada 
gelanggang pickleball. 

YB DATO'  JEFRIDIN BIN ATAN (KUKUP)  
SOALAN 31 (A94)  
 
Bagaimanakah kerajaan negeri akan memperkasa dan memberi insentif kepada 
komuniti tempatan untuk membangun dan menjalankan homestay, bengkel budaya, 
dan program pelancongan agro yang berjaya serta memberikan pengalaman 
autentik?   
 
JAWAPAN YB TUAN RAVEN KUMAR A/L KRISHNASAMY 
 
Kerajaan Negeri Johor melalui Tourism Johor bersama agensi-agensi berkaitan 
sentiasa komited di dalam membantu dan menggalakkan penglibatan komuniti 
tempatan untuk membangunkan ekonomi setempat melalui homestay, bengkel 
budaya, dan pelancongan agro. Usaha ini adalah seiring dengan persiapan kita ke 
arah Tahun Melawat Johor 2026. 
 
Strategi Kerajaan Negeri untuk memperkasa, melatih, dan memberi insentif kepada 
komuniti tempatan bagi membangunkan produk pelancongan yang berjaya dan 
memberi pengalaman autentik digariskan melalui enam teras utama: 
 
Teras 1: Pembinaan Kapasiti dan Bimbingan Berfokus 
Kerajaan Negeri memahami bahawa kejayaan pelancongan berasaskan komuniti 
(Community Based Tourism) bergantung pada kemahiran dan profesionalisme 
pengendalinya. 
 
Program Latihan Berstruktur: Tourism Johor bekerjasama dengan Institut Latihan 
yang diiktiraf untuk menyediakan latihan pensijilan. Ini merangkumi kursus 
Pengurusan Homestay Profesional, Kemahiran Pemandu Pelancong Komuniti (Local 
Guide), dan bengkel Kebersihan, Keselamatan, dan Kualiti (KKK). Penekanan 
diletakkan pada penyampaian pengalaman autentik yang menonjolkan keunikan 
budaya dan warisan tempatan, bukan hanya perkhidmatan penginapan asas. 
 
Bimbingan Agro-Pelancongan: Kerjasama dengan Jabatan Pertanian dan Pihak 
Berkuasa Wilayah Pembangunan Iskandar (IRDA) dilaksanakan untuk memberi 
bimbingan teknikal kepada pengusaha pelancongan agro. Bimbingan meliputi 
penjenamaan ladang, sanitasi, pengurusan produk bernilai tambah (misalnya, 
pembuatan jem buah-buahan tempatan), dan cara menyusun pakej lawatan ladang 
yang menarik dan informatif. 
 
Sesi Libat Urus dan Mentoring: Program mentorship dijalankan di mana pengusaha 
yang telah berjaya dalam pelancongan berasaskan komuniti akan membimbing 
kumpulan komuniti yang baru berjinak-jinak. Lawatan tapak kerap dilakukan untuk 
mengenal pasti dan menyelesaikan isu operasi secara real-time. 

Teras 2: Insentif Kewangan dan Pembangunan Infrastruktur 
Insentif disalurkan bukan hanya dalam bentuk dana tunai tetapi juga sokongan 
infrastruktur bagi memastikan produk komuniti mencapai standard yang diperlukan. 
 
Geran Permulaan dan Naik Taraf: Kerajaan Negeri, melalui peruntukan tertentu, 
menyediakan geran permulaan (seed funding) kepada persatuan homestay atau 
komuniti yang berdaftar untuk tujuan pembelian peralatan asas, pengubahsuaian 
kecil, atau pemerolehan peralatan bengkel budaya (misalnya, alat muzik tradisional, 
set tarian). 
 
Skim Insentif Berasaskan Kualiti (Quality-Based Incentives): Satu skim baru 
sedang dirangka untuk memberi insentif tunai kepada pengusaha homestay yang 
berjaya mendapat pengiktirafan rating yang tinggi daripada badan pensijilan 
kebangsaan (contohnya, pengiktirafan MOTAC) atau mencapai markah tinggi dalam 
kepuasan pelanggan melalui platform dalam talian. Ini memberi dorongan untuk 
sentiasa mengekalkan standard perkhidmatan. 
 
Sokongan Infrastruktur Awam: Kerajaan Negeri bekerjasama dengan PBT untuk 
meningkatkan infrastruktur asas di kawasan tumpuan CBT, termasuk peningkatan 
papan tanda yang jelas, kemudahan awam yang bersih, dan akses internet yang lebih 
baik (seperti WiFi Komuniti) bagi memudahkan urusan tempahan dan komunikasi. 
 
Teras 3: Pemasaran Digital Berimpak Tinggi 
Penglibatan dalam pasaran digital adalah kunci untuk mencapai pelancong domestik 
dan antarabangsa. 
 
Program Digitalisasi dan Branding: Tourism Johor menganjurkan bengkel intensif 
mengenai pemasaran digital, termasuk cara membina kehadiran di media sosial 
(Instagram, TikTok), pengoptimuman enjin carian (SEO), dan pengurusan ulasan 
dalam talian. Komuniti diajar cara membina jenama tempatan yang unik, iaitu 
penjenamaan naratif (narrative branding) yang menonjolkan kisah di sebalik produk 
agro atau warisan budaya mereka. 
 
Penyertaan dalam Platform E-Commerce Pelancongan: Kerajaan Negeri 
membiayai penyertaan pengusaha terpilih ke dalam platform tempahan pelancongan 
utama, serta membina platform tempahan bersepadu yang dikendalikan oleh Tourism 
Johor untuk mempromosikan pakej experiential yang hanya ditawarkan oleh komuniti 
(seperti Bengkel Masakan Tradisional atau Sesi Menganyam Kraftangan). 
 
Kolaborasi Media: Pakej pelancongan komuniti diletakkan dalam program promosi 
media massa dan media sosial yang dikendalikan oleh Kerajaan Negeri, termasuk 
penempatan dalam risalah antarabangsa dan laman web rasmi Tahun Melawat Johor 
2026. 

Teras 4: Pembangunan Produk Warisan dan Ekopelancongan 
Untuk menjamin keaslian dan kelestarian produk. 
 
Pengukuhan Bengkel Budaya: Yayasan Warisan Johor (YWJ) giat melaksanakan 
program seperti Jelajah Lestari Zapin yang bukan sahaja sebagai festival, tetapi juga 
satu insentif untuk menggalakkan belia tempatan menyertai dan seterusnya 
mengkomersialkan persembahan dan bengkel budaya (contohnya, Bengkel Tarian 
Zapin atau Bengkel Pembuatan Wau) sebagai sebahagian daripada pakej homestay. 
 
Insentif Kelestarian (Green Incentives): Insentif dan pengiktirafan diberikan kepada 
komuniti yang mengambil langkah proaktif dalam amalan ekopelancongan, seperti 
penggunaan tenaga boleh baharu, pengurusan sisa pepejal yang cekap, dan program 
penanaman semula, sejajar dengan komitmen Johor terhadap pembangunan hijau. 
 
Teras 5: Pelesenan dan Kepatuhan Standard 
Penyelarasan Pelesenan: Kerajaan Negeri memastikan proses permohonan dan 
pembaharuan lesen homestay (di bawah PBT dan pendaftaran MOTAC) diselaraskan 
dan dipermudahkan. Ini penting untuk memastikan produk komuniti beroperasi secara 
sah, sekaligus memberi jaminan keselamatan dan perlindungan insurans kepada 
pelancong. 
 
Secara keseluruhannya, pendekatan Kerajaan Negeri adalah holistik, 
menggabungkan pembangunan kemahiran, suntikan modal dan insentif berasaskan 
kualiti, serta sokongan pemasaran yang meluas. Usaha ini bertujuan memastikan 
komuniti tempatan bukan sahaja menjadi penerima manfaat, tetapi menjadi rakan 
kongsi strategik yang diperkasakan untuk menawarkan pengalaman autentik bertaraf 
global, seterusnya menjayakan ekopelancongan dan pelancongan berasaskan 
komuniti di Johor menjelang Tahun Melawat Johor 2026. 
 
 
 
  



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI RABU, 19 NOVEMBER 2025 

 

  52 
UNIT DEWAN,   
PEJABAT JURUTULIS DEWAN NEGERI JOHOR 
18  NOV 2025 (ina) 

 
 
 
 

YB TUAN HAJI ABDUL AZIZ BIN TALIB (MAHARANI)  
SOALAN  32 (A171)  
 
Berapakah jumlah terkini kes disiplin seperti buli, ugut, gangguan seksual di sekolah-
sekolah kebangsaan dan sekolah-sekolah agama dalam negeri Johor? Apakah 
perancangan kerajaan negeri untuk mengatasi masalah ini dan mengembalikan kuasa 
kepada guru disiplin dan guru besar untuk memberi hukuman?  
 
JAWAPAN YB TUAN AZNAN BIN TAMIN 
 
Bilangan kes terkini mengikut kategori sehingga September 2025 bagi sekolah 
kebangsaan:  
 
1. Buli –  7 kes 
2. Ugut – 2 kes 
3. Gangguan Seksual  - Tiada kes dilaporkan 
(Data diambil dari Kementerian Pendidikan Malaysia) 
 
Untuk makluman Ahli Yang Berhormat, kuasa kepada guru disiplin dan guru besar 
untuk memberi hukuman adalah tertakluk kepada Ordinan Pelajaran 1957, 
Peraturan- Peraturan Pelajaran (Disiplin Sekolah) 1959 Perkara 4 dan Perkara 5.   
 
Selain itu, Tadbir urus disiplin, buli dan gangguan seksual di sekolah dipandu oleh: 
 

• SPI Bil. 12/2023: Garis Panduan Pengurusan Salah Laku Buli – menetapkan 
tatacara penyiasatan, tindakan tatatertib dan pelaporan 24 jam. 

• SPI Bil. 13/2023: Garis Panduan Pengurusan Salah Laku Seksual – 
menggariskan protokol pelaporan, perlindungan mangsa dan tindakan 
pentadbiran. 

• SPI Bil. 8/2022: Dasar Keselamatan Fizikal Murid – mewajibkan pengawasan 
kawasan hotspot dan rondaan keselamatan. 

 
Bagi kerangka Tindakan Segera (Immediate Reform), Guru Besar diberi autoriti 
membuat keputusan tatatertib peringkat sekolah selaras SPI tanpa proses hierarki 
berlapis, Jawatankuasa Disiplin Sekolah (JDS) diberi mandat untuk mengenakan 
tindakan pembetulan (corrective and educative discipline) dan kes berunsur jenayah 
dirujuk terus kepada PDRM/AADK untuk mengurangkan kelewatan aduan. 

YB PUAN GAN PECK CHENG (PENGGARAM)  
SOALAN  33 (A210)  
 
Isu penggunaan gajet serta peranti elektronik di kalangan pelajar memberi kesan 
negatif seperti ketagihan gajet, gejala buli dan melayari Internet secara tidak wajar. 
Apakah langkah kerajaan di dalam membendung anasir negatif penggunaan peranti 
elektronik terhadap pelajar sekolah?  
 
JAWAPAN YB TUAN AZNAN BIN TAMIN 
 
Kerajaan Negeri Johor mengambil maklum bahawa penggunaan gajet dan peranti 
elektronik tanpa kawalan telah memberi impak negatif kepada murid sekolah, 
termasuk ketagihan skrin, gangguan tumpuan akademik, peningkatan gejala buli 
siber, pendedahan kepada kandungan tidak wajar, serta risiko gangguan seksual 
secara digital. Laporan dalaman JPN Johor turut menunjukkan trend peningkatan kes 
salah laku berkaitan aplikasi digital dalam kalangan murid sekolah rendah dan 
menengah. 
 
Pengurusan penggunaan peranti di sekolah adalah tertakluk kepada Garis Panduan 
KPM, termasuk: 
 
(i) SPI Bil. 1/2014 – Larangan penggunaan telefon bimbit, peranti elektronik, dan 
kamera digital di sekolah tanpa kebenaran; 
 
(ii) SPI Bil. 12/2023 – Garis Panduan Pengurusan Salah Laku Buli, termasuk elemen 
buli siber; 
 
(iii) SPI Bil. 13/2023 – Garis Panduan Pengurusan Salah Laku Seksual, meliputi 
kandungan seksual digital; 
 
(iv) SPI Bil. 8/2022 – Dasar Keselamatan Fizikal Murid, yang turut merangkumi 
keselamatan digital; 
 
(v) Polisi Pembelajaran Digital KPM – penggunaan peranti hanya dalam konteks 
PdP terkawal. 
 
Dalam usaha  membendung isu ini, Jabatan Pendidikan Negeri Johor juga turut 
melaksanakan tindakan berikut: 
 

1. Kawal Selia Penggunaan Peranti Elektronik di Sekolah 
 

• Semua sekolah diarah menguatkuasakan sepenuhnya SPI 1/2014 dengan 
menetapkan garis jelas: peranti hanya digunakan dalam waktu PdP yang 
diarahkan guru. 

• Telefon bimbit tidak dibenarkan di kawasan tumpuan murid seperti tandas, 
kantin dan kawasan sunyi. 

 
2.  Intervensi Disiplin dan Psikososial 

 
• Kaunselor sekolah mengurus kes ketagihan gajet melalui sesi screen time 

counselling, intervensi keluarga dan pelan pemantauan murid berisiko tinggi. 
• Kes buli siber ditangani mengikut prosedur SPI 12/2023 dengan pelaporan 24 

jam ke PPD. 
 

3. Sistem Pemantauan Digital Bersepadu (Digital Monitoring Protocol) 
 

• Pemetaan kes disiplin digital oleh guru kaunseling: rekod buli siber, ketagihan 
gajet, muat naik kandungan tidak wajar. 

• Pelaporan kes digital wajib dibuat ke JPN dalam tempoh 24 jam selaras SPI 
12/2023. 

 
4. Penguatkuasaan Penggunaan Peranti Berasaskan Tujuan (Purpose-

Based Device Use) 
 

• Hanya guru dibenarkan mengarahkan penggunaan peranti untuk PdP; murid 
tidak boleh mengakses media sosial sepanjang masa persekolahan. 

• Sekolah diwajibkan mewujudkan garis masa (time-lock schedule) penggunaan 
peranti semasa PdP digital. 

 
5. Program Intervensi Ketagihan Gajet 

 
• Kaunselor melaksanakan Screen Time Reduction Protocol (STRP) untuk 

murid yang menunjukkan gejala ketagihan: 
o Behaviour mapping, 
o Routine resets, 
o Parental screen supervision protocol. 

• Kes berat dirujuk kepada pegawai psikologi daerah. 
 
Kerajaan Negeri Johor komited memastikan keselamatan digital murid dipertingkat 
melalui penguatkuasaan SPI sedia ada, pendekatan literasi digital selamat, 
pembatasan penggunaan peranti, serta pelaksanaan immediate reform yang 
memberi kesan segera kepada pengurangan ketagihan skrin, buli siber dan salah 
guna internet.  

YB PUAN SARASWATI A/P NALLATHAMBY (KEMELAH)  
SOALAN  34 (A186)  
 
Apakah masalah, isu dan kekangan utama yang menyebabkan kekurangan Doktor 
pakar di Hospital Segamat secara tetap selain kehadiran doktor pakar yang hadir 
secara berjadual?   
 
JAWAPAN YB TUAN LING TIAN SOON 
 
Jawatan Pakar Perubatan di Hospital Segamat telah diisi sebanyak 42 berbanding 50 
jawatan. empat (4) orang pakar juga telah ditempatkan di Hospital. Segamat dengan 
mengisi jawatan tanpa waran. Oleh itu, secara keseluruhan 92% jawatan pakar 
Perubatan di Hospital Segamat. 
 
Isu dan kekangan utama yang menyebabkan kekurangan Doktor pakar di Hospital 
negeri Johor disebabkan oleh kekurangan perjawatan. Perjawatan sedia ada 
merupakan perjawatan yang lama dan pertambahan perjawatan tidak selari dengan 
peningkatan beban tugas di hospital-hospital. Walau bagaimanapun, pihak hospital 
telah memohon pertambahan perjawatan setiap tahun. 

YB DATO’ ZULKURNAIN BIN HAJI KAMISAN (SRI MEDAN)  
SOALAN  35 (A180)  
 
Adakah Perbadanan Awam Johor (PAJ)  mempunyai perancangan bagi melebar 
luaskan perkhidmatan pengangkutannya kepada anak-anak sekolah Johor?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Perbadanan Pengangkutan Awam Johor (PAJ) sememangnya memberi keutamaan 
kepada kemudahan mobiliti anak-anak sekolah dalam pelaksanaan perkhidmatan Bas 
Muafakat Johor (BMJ) di seluruh negeri. Laluan BMJ sememangnya dirancang melalui 
kawasan sekolah sebagai antara ‘anchor point’ utama jaringan pengangkutan awam, 
selain kawasan tumpuan lain seperti klinik kesihatan, pejabat kerajaan, kawasan 
komersial dan pusat komuniti. 
 
Bagi pelajar sekolah yang tidak memiliki Kad Pengenalan, mereka dibekalkan Kad 
Muafakat Johor khas sebagai medium pengesahan untuk menggunakan 
perkhidmatan bas percuma dengan lebih mudah. Sehingga kini, sebanyak 20,645 kad 
telah diedarkan kepada pelajar sekolah di seluruh negeri Johor. 
 
Selain itu, terdapat beberapa laluan BMJ yang dioperasikan secara hibrid, di mana 
bas akan dilencongkan ke laluan sekolah pada waktu puncak pagi dan tengah hari 
bagi menampung keperluan pelajar, sebelum kembali semula ke laluan asal selepas 
waktu tersebut. Pendekatan fleksibel ini membolehkan perkhidmatan BMJ berfungsi 
secara lebih efisien, inklusif dan responsif terhadap keperluan masyarakat setempat, 
khususnya pelajar-pelajar sekolah di seluruh Johor. 
 
Sekian, terima kasih. 

YB TUAN SAHRIHAN BIN JANI (GAMBIR)  
SOALAN  36 (A115)  
 
Pencemaran bau busuk dari pengoperasian ladang ternakan ayam di kawasan 
Sengkang, Bukit Gambir telah berlanjutan walaupun usaha diplomasi dan 
perbincangan telah dibuat beberapa kali. Apakah usaha tegas kerajaan dalam 
menangani masalah ini.  
 
JAWAPAN YB DATO’ ZAHARI BIN SARIP 
 
Pejabat Perkhidmatan Veterinar serta agensi berkaitan telah mengambil tindakan 
berterusan dan tegas berdasarkan kronologi aduan pencemaran bau seperti berikut: 
 
Pada 27 Mei 2025, aduan pencemaran bau telah dibangkitkan secara rasmi dalam 
Mesyuarat Jawatankuasa Tindakan Pembangunan Daerah Tangkak Bil. 5/2025 oleh 
YB ADUN Gambir. Kemudian 20 Jun 2025 – Satu perjumpaan diadakan di ladang 
yang disyaki, iaitu Linggi Agriculture Sdn. Bhd. bersama ketua kampung, wakil 
penduduk serta Pejabat ADUN Gambir. Siasatan mendapati punca bau adalah 
pengumpulan tinja ayam dalam stor terbuka dan lambakan tinja yang tidak dapat 
dipasarkan secara konsisten akibat cuaca hujan. 
 
Penyelesaian jangka pendek yang diarahkan: 
Meningkatkan kekerapan rawatan tinja menggunakan bahan seperti EM dan 
menyegerakan pengeluaran tinja melalui jualan atau pemberian kepada kebun 
sekitar. 
 
Penyelesaian jangka panjang yang dipersetujui: 
Memindahkan tapak pengumpulan tinja ke kawasan lebih jauh daripada penempatan 
penduduk dan pihak ladang menerima teguran dan komited untuk menambah baik 
operasi. 
 
Pada 2 Julai 2025, Mesyuarat penyelarasan berkaitan bau dan isu lalat telah diadakan 
di Pejabat Daerah Tangkak bersama penternak yang terlibat. 
4 September 2025 – Pengambilan indeks bacaan lalat dilakukan di ladang Linggi 
Agriculture Sdn. Bhd. sebagai sebahagian daripada pemantauan teknikal. Bacaan 
indeks adalah memuaskan iaitu 3.4. (Sekiranya bacaan indeks lalat adalah >10, 
tindakan penguatkuasaan akan dijalankan). Pihak jabatan veterinar akan terus 
memantau ladang ini dengan melakukan pemeriksaan secara berkala. Pada bulan 
yang sama adalah 29 September 2025, Mesyuarat penyelarasan kedua berkaitan 
pencemaran bau diadakan bersama penternak. Pihak ladang membentangkan pelan 
tindakan yang dijangka siap pada pertengahan tahun 2026, termasuk: Pembelian 
mesin pengeringan dan pembungkusan tinja dan pembinaan 8 stor tinja tertutup, di 
mana 6 unit telah siap dan 2 lagi sedang dalam pembinaan. 

Pada 1–31 Oktober 2025 – Satu Taskforce siasatan ditubuhkan atas arahan Pegawai 
Daerah Tangkak yang terdiri daripada: 
 

o Pejabat Kesihatan Daerah Tangkak 
o Ahli Kaji Serangga Daerah Muar/Tangkak 
o Pejabat Perkhidmatan Veterinar Daerah Tangkak 
o Majlis Daerah Tangkak 
o Penghulu Mukim Gersik 

 
Pasukan ini menjalankan pemantauan bersepadu dan mengesahkan semula pelan 
tindakan ladang, termasuk pembinaan stor tinja tertutup dan pembelian mesin 
pengeringan. 
 
Jabatan Perkhidmatan Veterinar Negeri Johor akan terus memantau pematuhan 
pelan tindakan yang telah ditetapkan sehingga siap sepenuhnya pada pertengahan 
2026. Sekiranya pihak ladang gagal mematuhi arahan yang telah digariskan oleh 
Taskforce dan mesyuarat penyelarasan, tindakan lanjut melalui pihak berkuasa 
tempatan dan agensi teknikal boleh diambil termasuk kompaun, arahan pembaikan 
serta tindakan undang-undang. 

YB TUAN IR. TS. HAJI NAZRI BIN ABDUL RAHMAN (SIMPANG JERAM)  
SOALAN  37 (A11)  
 
Apakah ada perancangan kerajaan negeri bagi menyediakan perkhidmatan ETS 
(Electric Train Services) dalam pelan induk Pengangkutan Johor 2021-2045 melalui 
pantai barat dari Bandar Johor Bahru-Pontian-Batu Pahat-Muar ke Negeri Melaka.
  
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Kerajaan Negeri Johor kekal komited dalam memperkukuh rangkaian rel elektrik 
berkapasiti tinggi sebagai sebahagian daripada Pelan Induk Pengangkutan Johor 
2021–2045. Bagi projek Electric Train Service (ETS), kerja-kerja bagi jajaran Gemas 
ke Johor Bahru telah siap dan kini berada dalam fasa operasi berperingkat. Bermula 
31 Ogos 2025, perkhidmatan ETS telah dilanjutkan hingga ke Stesen Kluang, 
manakala bagi segmen akhir hingga JB Sentral, pihak KTMB sedang menjalankan 
ujian teknikal dan keselamatan, dengan sasaran operasi penuh menjelang hujung 
tahun 2025. Jajaran ini melibatkan laluan Gemas–Segamat–Kluang–Kulai–Johor 
Bahru, dan akan menjadi sambungan terus perkhidmatan ETS Kuala Lumpur–Johor 
Bahru, sekali gus mengukuhkan mobiliti antara negeri serta membuka peluang 
pelancongan dan ekonomi baharu di selatan tanah air. 
 
Bagi laluan pantai barat (Pontian–Batu Pahat–Muar–Melaka), setakat ini tiada 
perkhidmatan ETS khusus dirancang, kerana pembangunan rel berkelajuan di koridor 
ini tertumpu kepada projek High-Speed Rail (HSR) Kuala Lumpur–Singapura yang kini 
dalam peringkat semakan semula oleh Kerajaan Persekutuan. Projek ini penting 
kerana melalui daerah strategik seperti Batu Pahat dan Muar, yang berpotensi 
menjadi hab pertumbuhan ekonomi baharu, merancakkan pelaburan, pelancongan 
dan perindustrian di sepanjang pantai barat Johor serta menyokong pembangunan 
Johor–Singapore Special Economic Zone (JS-SEZ) sebagai pusat ekonomi serantau.    
 
Dari sudut perancangan negeri, Pelan Induk Pengangkutan Johor telah mengambil 
kira potensi sambungan rangkaian rel ini sebagai sebahagian daripada rangka 
pengangkutan jangka panjang, termasuk penyediaan koridor rizab rel, integrasi 
pembangunan berorientasikan transit (TOD) serta penyelarasan dengan 
perkhidmatan bas pengantara dan kemudahan “last mile” di bandar utama seperti 
Batu Pahat, Pontian dan Muar. Perancangan ini memastikan Johor bersedia secara 
fizikal dan dasar apabila keputusan pelaksanaan HSR dimuktamadkan kelak. 
 
Secara keseluruhan, ETS dan HSR merupakan projek rangka strategik yang akan 
memacu mobiliti, urbanisasi dan pertumbuhan ekonomi Johor, sekaligus 
memperkukuh kedudukan negeri ini sebagai hab pengangkutan, logistik dan 
pelaburan utama di selatan Semenanjung, selaras dengan aspirasi pembangunan JS-
SEZ dan peranan Johor sebagai pintu gerbang utama Malaysia–Singapura. 

YB TUAN WONG BOR YANG (SENAI)  
SOALAN  38 (A155)  
 
Adakah jajaran akhir bagi Projek Transit Pantas Autonomi Bertingkat (E-ART) telah 
dimuktamadkan? Sila nyatakan butiran jajaran tersebut dan status terkini.   
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Kerajaan Negeri Johor kekal komited untuk merealisasikan pembangunan sistem 
pengangkutan awam moden dan mampan, selaras dengan visi Pembangunan Kulai 
2035 yang menjadikan daerah Kulai sebagai Hab Pengangkutan dan Ekonomi 
Serantau. 
 
Antara projek utama yang dirancang ialah Projek Sistem Aliran Transit Automasi 
Bertingkat (E-ART) , satu sistem pengangkutan awam berkapasiti tinggi berasaskan 
teknologi elektrik dan pemanduan automatik yang mampu meningkatkan tahap 
kesalinghubungan dan kebolehcapaian di kawasan Greater Johor Bahru. 
 
Sebagai makluman Dewan yang mulia, kerajaan negeri kini masih menunggu 
keputusan dan pertimbangan Jemaah Menteri berhubung pelaksanaan projek ini. 
Keputusan tersebut akan menjadi asas kepada penentuan hala tuju pelaksanaan 
termasuk kaedah pembiayaan, model pelaksanaan serta pelantikan pihak pelaksana 
projek. 
 
Sehingga kini, jajaran asal yang dicadangkan melibatkan tiga koridor utama, iaitu: 
 
i. Koridor Skudai  
ii. Koridor Tebrau  
iii. Koridor Iskandar Puteri 
 
Ketiga-tiga koridor ini direka bentuk untuk bertemu di pusat pertukaran utama di Bukit 
Chagar, bagi menyokong integrasi dengan sistem RTS Link Johor Bahru–Singapura, 
sekaligus membentuk rangkaian pengangkutan awam bersepadu di kawasan Greater 
Johor Bahru. 
 
Kerajaan Negeri turut mencadangkan agar Koridor Skudai dipanjangkan sehingga ke 
Senai termasuk Lapangan Terbang Antarabangsa Senai (LTAS), bagi memastikan 
sambungan terus antara hab pengangkutan udara, kawasan perindustrian, zon 
pelaburan strategik seperti JS-SEZ dan pusat bandar Johor Bahru. 
 
Cadangan jajaran ini akan diperhalusi semula setelah keputusan Jemaah Menteri 
diperolehi, bagi memastikan ia selaras dengan keperluan semasa, kebolehlaksanaan 
teknikal serta impak ekonomi jangka panjang. 

Kerajaan Negeri akan terus bekerjasama rapat dengan Kementerian Pengangkutan 
(MOT), Unit Kerjasama Awam Swasta (UKAS), dan agensi-agensi teknikal lain untuk 
memastikan projek E-ART ini dapat direalisasikan secara berfasa dan memberi 
manfaat optimum kepada rakyat serta menyokong pembangunan menyeluruh negeri 
Johor. 
 
Sekian, terima kasih. 

YB DATUK HAJI PANDAK BIN AHMAD (KOTA ISKANDAR)  
SOALAN  39 (A72)  
 
Memandangkan Gelang Patah sebahagian kawasan strategik JS-SEZ, apakah pelan 
jangka panjang kerajaan negeri melalui PBT mempastikan pengangkutan awam, 
sistem saliran, jalan raya serta utiliti lain sedia menampung pertumbuhan pesat 
pelaburan?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Kerajaan Negeri Johor melalui Pihak Berkuasa Tempatan (PBT) dan agensi teknikal 
berkaitan sedang melaksanakan pendekatan perancangan bersepadu bagi 
memastikan infrastruktur asas di kawasan strategik Gelang Patah, yang terletak 
dalam lingkungan Johor–Singapore Special Economic Zone (JS-SEZ), mampu 
menyokong pertumbuhan pesat pelaburan dan pembangunan baharu. 
 
Dari aspek pengangkutan awam, Kerajaan Negeri melalui Perbadanan Pengangkutan 
Awam Johor (PAJ) bekerjasama rapat dengan Majlis Bandaraya Iskandar Puteri 
(MBIP) dalam memperkukuh jaringan Bas Muafakat Johor (BMJ) di kawasan ini. Pada 
hari ini, BMJ mempunyai satu laluan yang menghubungkan GP Sentral ↔ Terminal 
Gelang Patah ↔ MBIP, dan dalam perancangan untuk dipanjangkan ke kawasan 
pembangunan baru seperti Taman Pulai Mutiara dan Bandar Sunway Iskandar. 
MyBas pula menyediakan dua laluan ke kawasan Gelang Patah iaitu  Larkin Sentral 
↔ Gelang Patah Sentral dan Pendas Terminal ↔ Gelang Patah. 
 
Langkah ini bertujuan memastikan penduduk di kawasan Gelang Patah mempunyai 
akses langsung dan mudah ke pusat pekerjaan, pendidikan serta perkhidmatan awam 
utama, di samping mengurangkan kebergantungan kepada kenderaan persendirian. 
 
Dalam jangka panjang, perancangan juga menitikberatkan peningkatan 
kesalinghubungan antara mod pengangkutan, termasuk penyediaan kemudahan 
hentian bas, laluan pejalan kaki dan berbasikal yang selamat serta integrasi dengan 
hab-pengangkutan utama seperti Medini dan Iskandar Puteri. Sebagai contoh, 
kawasan Medini kini dilengkapi dengan EV charging hub berskala besar oleh DC 
Handal dengan 28 bay pengecas pantas dan berkapasiti 1.2 MW.  
 
Selain itu, sebagai cadangan tambahan pengangkutan rel, PAJ telah menjalankan 
kajian kemungkinan pembangunan jajaran rel awam (Eastern-West transit) dari Pasir 
Gudang ke Port of Tanjung Pelepas (PTP) yang pada hari ini digunakan untuk kargo 
sahaja. Jika dilaksanakan, ia akan memberi impak signifikan mengalihkan sebahagian 
pergerakan pekerja atau penumpang dari jalan raya ke rel, mengurangkan kesesakan 
lebuh raya, mempercepatkan sambungan antara kawasan industri/logistik, dan 
meningkatkan mobiliti modal manusia dalam koridor JS-SEZ. Cadangan jajaran rel 
awam dari Pasir Gudang ke Port of Tanjung Pelepas (PTP) ini telah dibentangkan 

kepada Kementerian Pengangkutan dan sedang diteliti oleh pihak Keretapi Tanah 
Melayu Berhad (KTMB) bagi menilai potensi pelaksanaannya. 
 
Secara keseluruhannya, usaha ini adalah sebahagian daripada agenda negeri untuk 
membangunkan rangkaian mobiliti mampan di kawasan JS-SEZ, sejajar dengan 
aspirasi menjadikan Iskandar Puteri dan Gelang Patah sebagai koridor pelaburan dan 
kediaman yang lengkap, moden dan berdaya huni. 

YB DATO' IR. HASNI BIN MOHAMMAD (BENUT)  
SOALAN  40 (A137)  
 
Minta dinyatakan apakah langkah proaktif yang diambil oleh kerajaan negeri dan 
agensi berkaitan bagi menambah baik pintu masuk ke Johor seperti CIQ BSI, CIQ 
KSAB dan Lapangan Terbang Senai untuk meningkatkan kecekapan, kelancaran 
serta mengurangkan masa menunggu dan kesesakan pelancong?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Untuk makluman Yang Berhormat Dato’, antara usaha proaktif yang sedang Kerajaan 
negeri dan Kerajaan Persekutuan laksanakan bagi menambah baik pintu masuk 
negeri Johor di CIQ Bangunan Sultan Iskandar dan ICQ Kompleks Sultan Abu Bakar 
adalah pada bulan September 2025 yang lalu, Sistem Kod QR MyNIISe telah 
diperkenalkan kepada warganegara Malaysia dan 63 pelawat negara asing untuk 
masuk ke negara ini dan 71 pelawat negara asing untuk kemudahan pemeriksaan 
keluar negara. 
 
Kaedah sistem ini diginakan dengan cara pengguna perlu imbas kod QR 
menggunakan telefon pintar di mesin pengimbas yang ditempatkan di kaunter-kaunter 
pemeriksaan. Aplikasi ini boleh dimuat turun dengan mudah di Google Play, Apple 
App Store dan Huawei AppGallery.  
 
Untuk makluman Yang Berhormat Dato’, sistem ini yang sepatutnya dilaksanakan 
pada tahun 2026 di BSI, telah berjaya dipercepatkan kepada September 2025 
melibatkan pemasangan 27 sistem QR di 8 kaunter kereta masuk, 8 kaunter kereta 
keluar, 7 kaunter motor keluar, 2 kaunter bas masuk dan 2 kaunter bas keluar.  
 
QR MyNIISe berkumpulan turut diperkenalkan di laluan kereta bagi memudahkan 
pemeriksaan keluar masuk kenderaan yang melebihi seorang penumpang.  
 
QR MyNIISe di laluan motosikal juga membenarkan pengguna untuk menggunakan 
teknologi biometrik face recognition semasa pemeriksaan keluar masuk. 
 
Selain itu juga, di Kompleks Sultan Abu Bakar telah; 
 

a. Mewujudkan laluan kontra di zon kereta pada waktu puncak setiap hari atau 
hujung minggu mengikut kesesuaian situasi trafik. 

b. Mewujudkan laluan hibrid di zon kereta masuk dan keluar bagi pemeriksaan 
ketibaan dan pelepasan pengembara bermotosikal pada waktu puncak setiap 
hari bagi melancarkan pergerakan masuk dan keluar pengembara. 

c. Menyelaras persediaan kelancaran operasi bersama Jabatan/ Agensi di KSAB 
meliputi Polis Diraja Malaysia, Jabatan Kastam Diraja Malaysia dan Pejabat 

Pengurusan Kementerian Dalam Negeri, KSAB dari semasa ke semasa bagi 
menghadapi jangkaan pertambahan bilangan pengembara pada waktu berikut: 
 
i. Cuti umum di Singapura (contohnya Good Friday dan Tahun Baru Cina) 
ii. Cuti umum di Singapura yang bersambung dengan cuti hujung minggu 

(long weekend) 
iii. Cuti sekolah di Singapura 

 
Selain itu juga, pelaksanaan projek-projek di bawah Mesyuarat Jawatankuasa Khas 
Menangani Kesesakan di Tambak Johor, antaranya Projek Membina Lorong 
Pemeriksaan Motosikal Tambahan di KSAB yang dijadualkan siap pada tahun 2026 
juga merupakan inisiatif jangka masa panjang dalam meminimakan isu kesesakan di 
KSAB. 
 
Sekian, terima kasih. 

YB PUAN AMIRA AISYA BINTI ABD. AZIZ (PUTERI WANGSA)  
SOALAN  41 (A199)  
 
Mohon kerajaan negeri memperincikan kriteria yang digunakan oleh kerajaan negeri 
dalam menentukan kawasan perumahan yang layak untuk kerja-kerja penurapan 
semula jalan, terutamanya bagi kawasan perumahan lama seperti di Taman Daya, 
Taman Puteri Wangsa, Taman Setia Indah dan Taman Mount Austin?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Bagi pelaksanaan kerja-kerja turapan semula jalan, adalah lazimnya menggunakan 
peruntukan MARRIS yang buat masa ini di bawah seliaan kontrak konsesi Safwa 
Global Ventures SB (Lantikan Kerajaan Negeri). 
 
Keutamaan turapan semula jalan menggunakan peruntukan ini adalah berdasarkan 
aduan, kewujudan ID MARRIS (Jalan didaftarkan dalam sistem MARRIS bawah 
MBJB) dan juga semakan keadaan/tahap kerosakan jalan berdasarkan rekod HDM4 
(Highway Development & Management Model bagi menentukan dan menilai tahap 
kekuatan dan kerosakan jalan dari lapisan asas hingga ke lapisan premiks). Data 
HDM4 ini diterima daripada syarikat konsesi Vista Velocity Sdn. Bhd. lantikan 
Kerajaan Negeri. 
 
Sekian, terima kasih 

YB TUAN IR. TS. HAJI NAZRI BIN ABDUL RAHMAN (SIMPANG JERAM)  
SOALAN  42 (A10)  
 
Negeri Johor telah dikejutkan dengan beberapa siri gegaran gempa bumi malahan 
banjir telah menjadi fenomena biasa di negeri ini. Apakah dapatan dari kajian 
terperinci punca gegaran dan tindakan pencegahan awal spekulasi tenggelamnya 
daerah di Johor menjelang tahun 2050?  
 
JAWAPAN YAB MENTERI BESAR 
 
Terima kasih Yang Berhormat Simpang Jeram atas soalan yang diberikan.  
 
Untuk makluman, menurut Jabatan Mineral dan Geosains (JMG) dan Jabatan 
Meteorologi Malaysai (MET Malaysia), kejadian gempa bumi yang dilaporkan berlaku 
di kawasan Segamat dan Batu Pahat merupakan satu proses pelarasan semula 
tenaga tektonik yang terkumpul dalam sesar-sesar kuno bagi menstabilkan semula 
kerak bumi. Fenomena ini dipengaruhi oleh lanjutan zon Sesar Mersing, iaitu sistem 
sesar utama di kawasan Johor Timur. Berdasarkan data sedia ada dan maklumat 
terkini, Segamat khususnya dan negeri Johor amnya masih berada dalam zon 
selamat. 
 
Dalam tempoh 24 Ogos hingga 3 November 2025, Jabatan Meteorologi Malaysia 
(MET Malaysia) telah merekodkan empat (4) kejadian gempa bumi utama dengan 
magnitud antara 2.9 hingga 4.1, serta tujuh (7) kejadian gempa bumi susulan berskala 
lemah di sekitar kawasan Segamat, Yong Peng, Sri Medan, Jementah dan perairan 
Batu Pahat. Berdasarkan rekod sejarah sejak tahun 1874, negeri Johor tidak pernah 
mencatatkan sebarang kejadian gempa bumi tempatan sebelum tahun 2025. 
 
Walaupun Malaysia terletak di luar Lingkaran Api Pasifik, negara kita masih terdedah 
kepada gegaran akibat gempa bumi besar di negara jiran seperti Indonesia dan 
Filipina, di samping kejadian gempa bumi berskala kecil di beberapa kawasan 
Semenanjung, Sabah dan Sarawak. 
 
Kementerian Sumber Asli dan Kelestarian Alam (NRES) melalui Jabatan Mineral dan 
Geosains Malaysia (JMG) dengan kerjasama MET Malaysia, universiti tempatan dan 
agensi teknikal berkaitan telah melaksanakan kajian komprehensif yang 
menghasilkan Peta Bahaya Seismik Malaysia pada tahun 2017. Peta ini digunakan 
bagi tujuan kesiapsiagaan bencana gempa bumi dan perancangan pembangunan 
infrastruktur, termasuk reka bentuk bangunan tahan gempa berpandukan Malaysia 
National Annex to Eurocode 8: Design of Structures for Earthquake Resistance. 
 
Susulan kejadian di Johor, beberapa langkah pengukuhan dan pencegahan sedang 
dan akan dilaksanakan oleh JMG dan MET Malaysia seperti berikut: 

1. Pengemaskinian Peta Bahaya Seismik Malaysia dengan mengambil kira 
maklumat terkini seperti kejadian gempa bumi, kewujudan sesar aktif, bahan 
geologi dan hasil siasatan tanah; 

 
2. Perluasan kajian pemetaan sesar aktif dan penilaian bencana geologi gempa 

bumi khususnya di negeri Johor; dan 
 

3. Perluasan penggunaan peta bahaya seismik dalam reka bentuk bangunan 
tahan gempa sebagai langkah mitigasi jangka panjang. 

 
Bagi memperkukuh sistem pemantauan, MET Malaysia mengendalikan Sistem 
Amaran Awal Tsunami Nasional Malaysia (SAATNM) yang merangkumi 80 stesen 
seismik tempatan dan 323 stesen antarabangsa yang beroperasi 24 jam sehari, 7 hari 
seminggu. Sistem ini mampu mengeluarkan amaran awal dalam tempoh 8 minit 
selepas pengesanan kejadian melebihi magnitud 3.0, dan sedang dinaik taraf untuk 
mempercepat tempoh penyampaian kepada 6 minit menjelang tahun 2026. 
 
Sebagai sebahagian daripada Projek Pemerkasaan Perkhidmatan Gempa Bumi dan 
Tsunami Fasa 2 di bawah Rancangan Malaysia Ke-13 (RMKe-13), MET Malaysia juga 
akan melaksanakan langkah-langkah berikut: 

• Mengukuhkan 12 stesen seismologi sedia ada di seluruh negara; 
• Menaik taraf empat (4) stesen di Johor daripada jenis Strong Motion kepada 

Weak Motion bagi meningkatkan keupayaan mengesan gempa bumi lemah; 
dan 

• Menambah dua (2) stesen seismologi baharu di Segamat dan Muar, yang kini 
dalam pertimbangan pihak Agensi Pengurusan Bencana Negara (NADMA). 

 
Selain itu, Sistem Pengesanan dan Pemprosesan Data SeisComP turut sedang dinaik 
taraf bagi meningkatkan kecekapan pengesanan gempa bumi di kawasan berisiko 
seperti Mersing dan Segamat. 
 
Berhubung spekulasi bahawa Johor akan tenggelam menjelang tahun 2050, perkara 
ini adalah di luar bidang kuasa Jabatan Mineral dan Geosains Malaysia (JMG). Namun 
begitu, kerajaan melalui agensi-agensi teknikal yang berkaitan sentiasa memantau 
perubahan paras laut dan kesan perubahan iklim secara berterusan bagi memastikan 
tindakan mitigasi dan adaptasi dapat dilaksanakan lebih awal bagi mengurangkan 
risiko bencana. 
 
Kesimpulannya, negeri Johor masih berada dalam zon selamat daripada ancaman 
gempa bumi besar. Walau bagaimanapun, kerajaan kekal berwaspada dan proaktif 
melalui pelaksanaan kajian saintifik, pengukuhan sistem pemantauan serta 
penyampaian amaran awal yang cepat dan tepat bagi memastikan keselamatan dan 
kesejahteraan rakyat sentiasa terpelihara. 
 



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI RABU, 19 NOVEMBER 2025 

 

  69 
UNIT DEWAN,   
PEJABAT JURUTULIS DEWAN NEGERI JOHOR 
18  NOV 2025 (ina) 

 
 
 
 

YB TUAN HAJI SELAMAT BIN TAKIM (SUNGAI BALANG)  
SOALAN  43 (A62)  
 
Kegiatan penyeludupan rentas sempadan, khasnya melalui jalan laut melibatkan 
barangan seperti rokok, arak dan dadah merupakan kegiatan jenayah yang perlu 
dibanteras. Justeru, mohon nyatakan statistik penyeludupan yang berlaku dalam DUN 
Sungai Balang dan bilangan tangkapan yang telah berjaya dibuat.  
 
JAWAPAN YAB MENTERI BESAR 
 
Terima kasih Yang Berhormat Sungai Balang atas soalan yang diajukan.  
 
Untuk makluman, Jabatan Kastam Diraja Malaysia (JKDM) Negeri Johor melalui Unit 
Marin, Cawangan Muar memaklumkan bahawa tiada tangkapan direkodkan di 
kawasan Dewan Undangan Negeri Sungai Balang sepanjang tahun 2025. 
 
Walau bagaimanapun, terdapat dua (2) kes rampasan yang berlaku di kawasan 
berhampiran, iaitu: 
 
1. Berhampiran gigi air Parit Jawa, Muar – melibatkan rampasan rokok dan minuman 

keras dengan nilai termasuk cukai sebanyak RM174,590.83; dan 
 
2. Berhampiran Sungai Gersik – melibatkan rampasan minuman keras dan rokok 

dengan nilai termasuk cukai sebanyak RM26,407.83. 
 
Dalam usaha mencegah kegiatan penyeludupan di kawasan perairan Sungai Balang, 
pihak JKDM telah melaksanakan lima (5) rondaan pesisir pantai daripada 39 rondaan 
keseluruhan di kawasan tumpuan pada bulan Oktober 2025, serta satu (1) rondaan 
air daripada 58 rondaan keseluruhan di kawasan yang sama pada tempoh tersebut. 
 
Sementara itu, Polis Diraja Malaysia (PDRM) melalui Ibu Pejabat Polis Daerah (IPD) 
Muar turut melaksanakan operasi dan risikan secara berterusan bagi membanteras 
aktiviti penyeludupan rentas sempadan di kawasan perairan dan pesisir pantai, 
termasuk di DUN Sungai Balang. 
 
Berdasarkan rekod PDRM Muar, statistik kegiatan penyeludupan rentas sempadan 
melalui jalan laut melibatkan barangan kontraban seperti rokok, arak, hidupan liar, 
minyak diesel dan lain-lain bagi tempoh 2023 hingga Oktober 2025 adalah seperti 
berikut: 

Bil Tahun Jumlah Kes Nilai Rampasan (RM) 

1 2023 15 kes 986,218.69 

2 2024 16 kes 388,666.86 

3 2025 (Jan–Okt) 8 kes 290,148.68 

 
Berdasarkan data tersebut, walaupun jumlah kes penyeludupan di daerah Muar 
menunjukkan sedikit penurunan pada tahun 2025, pihak berkuasa kekal 
memperkukuh usaha penguatkuasaan, risikan dan rondaan laut secara bersepadu 
bagi memastikan kegiatan penyeludupan dapat dibanteras sepenuhnya, khususnya 
di kawasan berisiko seperti pesisir pantai dan muara sungai di sekitar Sungai Balang. 
 
Kesimpulannya, kerajaan melalui JKDM dan PDRM akan terus mempertingkat 
kerjasama rentas agensi, memperluas rondaan maritim serta memperkukuh operasi 
risikan bagi membanteras kegiatan penyeludupan rentas sempadan, demi 
memastikan keselamatan ekonomi negara dan kesejahteraan rakyat sentiasa 
terpelihara. 
 
Sekian, terima kasih. 

YB DATUK HAJI PANDAK BIN AHMAD (KOTA ISKANDAR)  
SOALAN  44 (A71)  
 
Apakah status rundingan bersama Kerajaan Singapura mengenai aspek logistik, 
tenaga kerja dan infra struktur laluan tambahan Johor-Singapura?  
 
JAWAPAN YAB MENTERI BESAR 
 
Sebagaimana yang sedia maklum, kerjasama antara Kerajaan Malaysia dan Republik 
Singapura dilaksanakan secara rasmi di bawah Perjanjian Zon Ekonomi Khas Johor–
Singapura (JS-SEZ Agreement) yang telah ditandatangani pada 7 Januari 2025. 
 
Perjanjian ini merupakan hasil rundingan menyeluruh selama setahun 
selepas penandatanganan Memorandum Persefahaman (MoU) pada 11 Januari 
2024, yang menandakan permulaan era baharu hubungan ekonomi dua hala Johor–
Singapura. 
 
Yang Berhormat Datuk Speaker, 
 
Perjanjian JS-SEZ menggariskan empat (4) bidang utama kerjasama, iaitu: 
 

1. Kolaborasi Sektor Ekonomi (Economic Sector Collaboration); 
2. Pergerakan Personel dan Barangan (Movement of People and Goods); 
3. Mempermudahkan Perniagaan (Ease of Doing Business); dan 
4. Pembangunan Bakat (Talent Development). 

 
Pelaksanaan inisiatif-inisiatif di bawah perjanjian ini dipantau oleh Jawatankuasa 
Bersama JS-SEZ, yang dipengerusikan bersama oleh Ketua Setiausaha Kementerian 
Ekonomi Malaysia dan Permanent Secretary, Ministry of Trade and Industry (MTI) 
Singapura, dengan keanggotaan terdiri daripada kementerian, jabatan dan agensi di 
peringkat Persekutuan dan Negeri bagi kedua-dua negara. 
 
Kemajuan pelaksanaan dilaporkan pula kepada Jawatankuasa Bersama Peringkat 
Menteri, yang turut dianggotai oleh Menteri Besar Johor, sebagai wakil negeri. 
 
Bagi menjawab persoalan berhubung logistik, tenaga kerja dan infrastruktur laluan 
Tambak Johor–Singapura, di bawah bidang Pergerakan Personel dan Barangan, 
beberapa kemajuan ketara telah direkodkan setakat ini, antaranya: 

• Peningkatan kecekapan kawalan sempadan, termasuk peluasan 
penggunaan lorong automatik dan sistem Kod QRbagi menggantikan kaedah 
manual di pintu masuk utama, yang telah berjaya mengurangkan masa pelepasan 
sehingga sekitar 30%; 

• Pelaksanaan sistem “paperless clearance” bagi pelepasan barangan kargo di 
Singapura yang kini mencapai 98% kadar penggunaan, sekaligus 
mempercepatkan aliran logistik antara kedua-dua negara; 

• Di pihak Malaysia, Jabatan Kastam Diraja Malaysia (JKDM) telah 
memperkenalkan Malaysian Customs Import/Export Document System 
(MyCIEDS), sebuah platform digital berasaskan web bagi mempercepatkan 
proses semakan dan pelepasan barangan. 
Sistem ini telah mula digunakan oleh Jabatan Kastam Negeri Johor sejak Mei 
2025, dan telah membantu mengurangkan ralat, meningkatkan ketelusan serta 
menjimatkan masa dan kos operasi bagi pemain industri di kedua-dua belah 
sempadan. 

 
Selain itu, kedua-dua negara sedang menilai keperluan melaksanakan kajian 
khas untuk menambah baik penggunaan Lebuhraya Linkedua (Second Link) sebagai 
laluan utama bagi kenderaan komersial, bagi memastikan kelancaran pergerakan 
logistik rentas sempadan. 
 
Berhubung laluan tambahan rentas negara, selain memastikan projek Rapid Transit 
System (RTS) disiapkan mengikut jadual, Malaysia dan Singapura telah bersetuju 
untuk menjalankan kajian kemungkinan (feasibility study) bagi perkhidmatan feri 
komersial antara Puteri Harbour dan Tuas. 
 
Kajian ini dijadualkan bermula pada penghujung tahun 2025, dan akan memberi 
tumpuan kepada aspek keselamatan, kelestarian, impak ekonomi serta kesesuaian 
operasi terhadap sistem sedia ada. 
 
Secara keseluruhannya, Kerajaan Negeri Johor akan terus memainkan peranan 
proaktif dalam menyokong pelaksanaan JS-SEZ serta semua inisiatif rentas 
sempadan, dengan menekankan prinsip kerjasama konstruktif antara Negeri dan 
Persekutuan demi memastikan manfaat ekonomi dan peluang pekerjaan hasil 
kerjasama dengan Singapura dapat dinikmati sepenuhnya oleh rakyat dan Bangsa 
Johor. 
 
  



 
SUKJ.(DN).BIL:600-3/4/1 JLD. 21                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB  

DI PERSIDANGAN DEWAN NEGERI JOHOR 
PADA HARI RABU, 19 NOVEMBER 2025 

 

  73 
UNIT DEWAN,   
PEJABAT JURUTULIS DEWAN NEGERI JOHOR 
18  NOV 2025 (ina) 

 
 
 
 

YB TUAN CHEW CHONG SIN (MENGKIBOL)  
SOALAN  45 (A160)  
 
Perancangan pembangunan sesebuah kawasan perlulah diketahui oleh penduduk 
setempat.  Bolehkah Mengkibol mencadangkan satu Dashboard khas perancangan 
pembangunan yang sedang dalam permohonan yang boleh diakses oleh umum bagi 
memantau status permohonan?  
 
JAWAPAN YAB MENTERI BESAR 
 
Kerajaan Negeri Johor sentiasa memberi perhatian terhadap pelaksanaan 
pembangunan yang seimbang dan mampan di seluruh negeri. Pelan Maju Johor 2030 
berperanan sebagai panduan utama dalam merancang hala tuju pembangunan negeri 
ke arah mencapai status negeri maju menjelang tahun 2030. 
 
Selaras dengan itu, perancangan pembangunan di setiap kawasan telah digariskan 
melalui Rancangan Struktur Negeri Johor 2030 (RSNJ 2030) serta diperincikan dalam 
Rancangan Tempatan Daerah (RTD) dan Rancangan Kawasan Khas (RKK) yang 
disediakan oleh Pihak Berkuasa Tempatan (PBT). Selain itu, Pelan Induk 
Pembangunan Wilayah Johor Selatan (Comprehensive Development Plan III, CDP III) 
turut menjadi landasan strategik bagi memacu pertumbuhan di kawasan selatan 
negeri yang merangkumi Johor Bahru, Iskandar Puteri, Pasir Gudang dan Kulai. 
 
Penyediaan pelan-pelan ini turut melibatkan sesi libat urus bersama pelbagai pihak, 
termasuk agensi, pertubuhan dan masyarakat setempat bagi memastikan 
pembangunan yang dirancang memenuhi keperluan rakyat. 
 
Kerajaan Negeri mengambil maklum dan akan meneliti cadangan Yang Berhormat 
Mengkibol berhubung pembangunan satu dashboard khas bagi memaparkan 
maklumat projek-projek pembangunan di Johor. Walau bagaimanapun, pada masa 
ini, maklumat berkenaan status pelaksanaan projek masih boleh diperoleh melalui 
jabatan atau agensi berkaitan, serta platform sedia ada seperti Jawatankuasa 
Tindakan Pembangunan Daerah (JTPD) dan Majlis Tindakan DUN. 

YB PUAN HAJAH RASHIDAH BINTI ISMAIL (PASIR RAJA)  
SOALAN  46 (A34)  
 
Dalam usaha menjadikan Johor negeri Sifar Kemiskinan, apakah pelan jangka masa 
panjang yang perlu dilaksanakan oleh agensi-agensi kerajaan bagi menoktahkan 
miskin tegar di kalangan rakyat Johor.  
 
JAWAPAN YAB MENTERI BESAR 
 
Kerajaan Negeri Johor sentiasa komited memastikan setiap lapisan rakyat menikmati 
kesejahteraan hidup yang seimbang seiring dengan kemajuan negeri. Matlamat 
menoktahkan miskin tegar dan miskin dalam kalangan rakyat Johor memerlukan 
pendekatan menyeluruh serta penglibatan semua pihak.  
 
Bagi tujuan tersebut, beberapa strategi jangka panjang telah dirangka bagi 
memastikan kadar kemiskinan di negeri ini kekal pada tahap yang minimum dan 
terkawal. Ini termasuklah:- 
 
1. Pemurnian dan Penyepaduan Data Kemiskinan. Langkah utama ialah 

penyelarasan dan kesepaduan data kemiskinan antara semua agensi terlibat bagi 
memastikan pangkalan data seperti eKasih kekal tepat dan terkini. Proses ini 
bukan sahaja melibatkan aspek teknikal seperti pembersihan dan pengesahan 
data duplikasi, tetapi juga penglibatan aktif Pejabat Daerah, ICU JPM (Pejabat 
Pembangunan Negeri Johor), JKM dan MAINJ bagi pengesahan di peringkat akar 
umbi. 

 
Pendekatan ini penting untuk memastikan bantuan kerajaan disalurkan kepada 
golongan yang benar-benar layak, mengelakkan pertindihan serta meningkatkan 
kecekapan dalam perancangan program pembasmian kemiskinan. Data yang 
sahih ini juga akan menjadi asas kepada perancangan pembangunan sosial, 
program belia serta usahawan mikro di peringkat negeri. 

 
2. Pendekatan Berbeza bagi Golongan Produktif dan Tidak Produktif. Kerajaan 

Negeri membezakan pendekatan bantuan mengikut keupayaan isi rumah: 
 

• Isi rumah tidak produktif menerima bantuan sosial berbentuk sokongan asas 
seperti bantuan bulanan dan bantuan khas Persekutuan bagi memastikan 
kelangsungan hidup serta jaminan sosial. 

• Isi rumah produktif pula diberi tumpuan kepada usaha meningkatkan 
pendapatan melalui program padanan pekerjaan (job matching) bersama Johor 
Talent Development Council (JTDC) dan PERKESO. 

 
3. Peningkatan Kemahiran dan Daya Saing 

Bagi memperkukuh ekonomi isi rumah produktif, program latihan upskilling dan 

reskilling dilaksanakan bagi meningkatkan kemahiran teknikal dan insaniah 
mengikut keperluan pasaran semasa. Latihan ini merangkumi kemahiran 
vokasional, pengurusan perniagaan mikro serta kemahiran insaniah seperti 
komunikasi dan literasi kewangan. 

 
4. Sokongan Keusahawanan dan Modal Permulaan 

Melalui agensi seperti Perbadanan Usahawan Johor Berhad (PUJB) dan Yayasan 
Pembangunan Keluarga Darul Ta’zim (YPKDT), bantuan peralatan perniagaan 
disediakan kepada isi rumah produktif bagi memulakan atau mengembangkan 
perusahaan kecil. Langkah ini membantu mengurangkan kebergantungan 
terhadap bantuan sosial sekaligus meningkatkan kemampanan ekonomi isi rumah. 

 
5. Bantuan Perumahan dan Infrastruktur Asas 

Kerajaan Negeri turut menekankan aspek tempat tinggal yang selamat dan selesa 
sebagai asas kesejahteraan. Bantuan Rumah Daif dibahagikan kepada dua 
kategori iaitu bina baharu dan baik pulih rumah, diberikan kepada keluarga yang 
layak bagi membantu mereka menumpukan perhatian kepada pendidikan, 
pekerjaan dan peningkatan pendapatan. 

 
Secara keseluruhannya, kesepaduan data kemiskinan, pelaksanaan program 
padanan pekerjaan, latihan kemahiran, bantuan keusahawanan serta bantuan 
perumahan membentuk satu ekosistem pembangunan yang bersepadu. Pendekatan 
ini bukan sahaja meningkatkan pendapatan dan produktiviti keluarga, tetapi juga 
memperkukuh daya tahan sosial dan ekonomi rakyat Johor dalam usaha mencapai 
matlamat Johor Sifar Kemiskinan. 

YB DATO'  JEFRIDIN BIN ATAN (KUKUP)  
SOALAN  47 (A98)  
 
Berapakah jumlah keseluruhan inisiatif one-off yang telah dilancarkan oleh Kerajaan 
Negeri Johor sepanjang tahun 2025, termasuk bentuk bantuan dan kumpulan sasaran 
yang terlibat, serta adakah kerajaan negeri berhasrat untuk meneruskan atau 
menambah baik inisiatif-inisiatif tersebut dalam Belanjawan Johor 2026?  
 
JAWAPAN YAB MENTERI BESAR 
 
Kerajaan Negeri sentiasa prihatin terhadap keperluan rakyat, khususnya golongan 
berpendapatan rendah dan mereka yang memerlukan. Sehubungan itu, pada 
September 2025, Kerajaan Negeri telah melaksanakan pelbagai bantuan tunai di 
bawah Inisiatif Bantuan Kasih Johor (BKJ) sebagai usaha membantu rakyat 
meringankan beban kos sara hidup serta meningkatkan kesejahteraan hidup mereka. 
 
Secara keseluruhan sehingga Oktober 2025, sebanyak 15 inisiatif one-off telah 
dilaksanakan di bawah program ini dengan jumlah peruntukan keseluruhan sebanyak 
RM55,126,050. Bantuan yang diberikan merangkumi pelbagai kumpulan sasaran 
daripada latar belakang sosioekonomi berbeza, termasuk isi rumah B40 dan M40, 
pelajar, warga emas serta golongan rentan lain yang telah dikenal pasti. 
 
Kerajaan Negeri kini sedang meneliti semula kategori penerima bantuan agar 
pelaksanaannya lebih bersasar dan berimpak tinggi. Langkah ini bertujuan menilai 
keperluan memperluaskan kumpulan penerima serta memastikan tiada golongan 
yang benar-benar memerlukan tercicir daripada menerima bantuan. 
 
Bagi mengelakkan pertindihan penerima, Kerajaan Negeri telah mengadakan 
beberapa sesi penyelarasan bersama agensi-agensi berkaitan bagi memastikan 
pangkalan data penerima bantuan dikemas kini dan diseragamkan. Semakan 
bersama Lembaga Hasil Dalam Negeri (LHDN) turut dilaksanakan bagi memastikan 
hanya mereka yang benar-benar layak menerima manfaat bantuan tersebut. 
 
Kerajaan Negeri terus berpegang kepada prinsip agihan yang saksama agar setiap 
inisiatif benar-benar sampai kepada rakyat yang memerlukan. Oleh itu, melalui 
Belanjawan Johor 2026, Kerajaan Negeri telah mengumumkan untuk meneruskan 
serta menambah baik pelaksanaan Inisiatif Bantuan Kasih Johor (BKJ) termasuk 
memperluaskan kumpulan sasar penerima manfaat bagi memastikan kesejahteraan 
rakyat Johor terus terbela. 

YB PUAN AMIRA AISYA BINTI ABD. AZIZ (PUTERI WANGSA)  
SOALAN  48 (A197)  
 
Terdapat sebanyak 222 projek pembangunan bernilai RM10.8 billion yang masih 
belum terlaksana sejak tahun 2016. Mohon kerajaan negeri menjelaskan langkah 
intervensi untuk memastikan projek-projek ini dapat dijalankan bagi kebaikan rakyat 
negeri Johor.  
 
JAWAPAN YAB MENTERI BESAR 
 
Untuk makluman, sehingga 31 Oktober 2025, bilangan projek pra pelaksanaan telah 
menurun daripada 222 projek kepada 159 projek. Kerajaan Negeri Johor bersama 
Kerajaan Persekutuan sedang melaksanakan beberapa langkah intervensi bagi 
memastikan projek-projek ini dapat dilaksanakan mengikut perancangan, seperti 
berikut: 
 
1. Kerjasama dan pemantauan rapi bersama Unit Penyelarasan dan Pelaksanaan 

(ICU), Jabatan Perdana Menteri, melalui Mesyuarat Intervensi berkala dengan 
semua kementerian yang terlibat. 

 
2. Penglibatan aktif Yang Berhormat Ahli Mesyuarat Kerajaan Negeri (EXCO) dalam 

melaksanakan intervensi dan sesi libat urus dengan kementerian mengikut 
portfolio masing-masing, sebagaimana arahan Pengerusi Mesyuarat Majlis 
Tindakan Pembangunan Negeri Johor. 

 
3. Pelaksanaan sesi libat urus dan task force khas bagi menyelesaikan isu sama ada 

di peringkat Persekutuan atau Negeri. Ini dilaksanakan melalui mesyuarat-
mesyuarat berkala di bawah Pejabat Pembangunan Negeri Johor seperti: 

 
a) Mesyuarat Jawatankuasa Tindakan Pembangunan Negeri Johor 

(dipengerusikan oleh YB Dato’ Setiausaha Kerajaan Negeri Johor), dan 
b) Mesyuarat Majlis Tindakan Pembangunan Negeri Johor (dipengerusikan oleh 

YAB Menteri Besar Johor). 
 
4. Pemantauan projek di setiap daerah oleh Pegawai Daerah, dengan laporan 

kemajuan dibentangkan dalam Mesyuarat Jawatankuasa Tindakan Pembangunan 
Negeri Johor, bagi memastikan sebarang isu pelaksanaan dapat ditangani dengan 
segera. 

 
Pelaksanaan projek pembangunan melibatkan proses pra pelaksanaan yang panjang, 
merangkumi perancangan awal, proses perolehan sehingga pengeluaran Surat 
Setuju Terima. Walau bagaimanapun, komitmen dan tindakan bersepadu kerajaan 
negeri dan persekutuan sedang memastikan projek-projek ini dapat diteruskan demi 
manfaat rakyat negeri Johor. 

YB DATO’ ZULKURNAIN BIN HAJI KAMISAN (SRI MEDAN) 
SOALAN  49 (A181)  
 
Adakah kerajaan mempunyai perancangan untuk mengangkat kawasan pelancongan 
di DUN-DUN sebagai program sokongan kepada Tahun Melawat Johor 2026?  
 
JAWAPAN YAB MENTERI BESAR 
 
Kerajaan Negeri Johor melalui Tourism Johor sememangnya mempunyai 
perancangan untuk mengangkat kawasan pelancongan di setiap Dewan Undangan 
Negeri (DUN) sebagai sebahagian daripada program sokongan kepada Tahun 
Melawat Johor 2026 (VJ2026). 
 
Langkah ini dilaksanakan bagi memastikan kempen VJ 2026 tidak hanya tertumpu di 
kawasan bandar utama, tetapi turut melibatkan potensi pelancongan di seluruh negeri 
agar manfaat ekonomi dapat dirasai secara menyeluruh oleh rakyat Johor. 
 
Pemetaan dan Pembangunan Produk Pelancongan di Setiap DUN 
Setiap Pejabat Daerah bersama Pihak Berkuasa Tempatan (PBT) sedang 
melaksanakan usaha pemetaan (tourism mapping) untuk mengenal pasti tarikan 
pelancongan, warisan budaya, makanan tempatan, dan keunikan komuniti di setiap 
kawasan DUN. 
 
Produk yang berpotensi akan dibangunkan dan dipromosikan sebagai “Produk 
Pelancongan Ikonik DUN” bagi menyerlahkan identiti tempatan. 
 
Program Sokongan dan Acara Berasaskan Komuniti. Kerajaan Negeri menggalakkan 
setiap DUN menganjurkan sekurang-kurangnya satu acara pelancongan atau festival 
tahunan menjelang VJ 2026 yang berasaskan budaya, makanan, seni atau alam 
semula jadi. 
 
Program seperti Festival DUN, Hari Komuniti Pelancongan, dan Karnival Produk 
Tempatan akan digerakkan dengan kerjasama Tourism Johor dan agensi berkaitan. 
 
Peningkatan Infrastruktur dan Kemudahan Pelancong. Kerajaan Negeri turut memberi 
perhatian terhadap keperluan menaik taraf kemudahan asas seperti akses jalan ke 
destinasi pelancongan, papan tanda, tandas awam, dan kemudahan rekreasi di 
kawasan tumpuan pelancong di peringkat DUN. 
 
Penglibatan Komuniti dan Pengusaha Tempatan. Penduduk setempat, termasuk 
pengusaha inap desa, peniaga kecil dan penggiat seni, akan dilibatkan secara 
langsung dalam pelaksanaan aktiviti pelancongan agar mereka turut menikmati 
limpahan manfaat daripada VJ 2026. 

Latihan dan program bimbingan turut disediakan bagi memperkukuh kemahiran 
komuniti dalam bidang perkhidmatan pelancongan. 
 
Kesimpulannya, perancangan ini menunjukkan komitmen Kerajaan Negeri untuk 
memastikan Tahun Melawat Johor 2026 (VJ2026) dilaksanakan secara inklusif dan 
menyeluruh, dengan penglibatan aktif setiap DUN sebagai rakan strategik dalam 
mempromosikan keindahan dan keunikan negeri Johor di mata pelancong dalam dan 
luar negara. 
 
Sekian, terima kasih. 

YB PUAN AMIRA AISYA BINTI ABD. AZIZ (PUTERI WANGSA)  
SOALAN  50 (A198)  
 
Mohon kerajaan negeri menjelaskan apakah aktiviti-aktiviti promosi yang telah 
dijalankan bagi mempromosikan Tahun Melawat Johor 2026 serta kos yang terlibat 
dalam aktiviti promosi ini.  
 
JAWAPAN YAB MENTERI BESAR 
 
Kerajaan Negeri Johor melalui Tourism Johor sentiasa proaktif dalam melaksanakan 
pelbagai usaha promosi bagi mempersiapkan pelaksanaan Tahun Melawat Johor 
2026 (Visit Johor 2026). 
 
Tujuan utama aktiviti ini adalah untuk membangunkan kesedaran, mengukuhkan 
jenama pelancongan Johor, serta menarik minat pelancong domestik dan 
antarabangsa secara berperingkat sebelum kempen utama dilancarkan sepenuhnya 
pada tahun hadapan. 
 
Promosi ini dilaksanakan secara berfasa dan berhemat, dengan memberi tumpuan 
kepada pendekatan berimpak tinggi dan berbelanja secara berhemah, selaras 
dengan prinsip kebertanggungjawaban kewangan Kerajaan Negeri. Antara inisiatif 
utama yang telah dijalankan termasuklah: 
 

1. Pelancaran awal dan kempen kesedaran Visit Johor 2026, bagi 
memperkenalkan jenama dan objektif kempen di seluruh negeri. 

2. Pengenalan rasmi logo, lagu, tag line dan maskot Visit Johor 2026 melalui 
pelbagai platform komunikasi termasuk media cetak, televisyen dan media 
sosial rasmi Tourism Johor. 

3. Penganjuran siri roadshow Jelajah Majestic Johor dan Festival Majestic 
Johor di beberapa daerah bagi memperkukuh penglibatan masyarakat, pemain 
industri serta komuniti pelancongan tempatan. 

 
Bagi tahun 2025, peruntukan promosi pelancongan negeri secara keseluruhan 
berjumlah RM3 juta, yang merangkumi pelaksanaan pelbagai program utama 
seperti Majestic Johor Festival, Desaru International Bike Week, Dragon Boat 
Regatta, Spartan/Viper Johor dan Majlis Pelancaran Rasmi Visit Johor 2026. 
 
Keseluruhan perbelanjaan ini dilaksanakan secara berperingkat dan terkawal, dengan 
setiap peruntukan disemak dan diluluskan mengikut prosedur kewangan kerajaan 
yang ketat bagi memastikan nilai faedah (value for money) kepada rakyat dan negeri 
Johor. 
 
Sekian, terima kasih. 

YB TUAN SYED HUSSIEN BIN SYED ABDULLAH (MAHKOTA)  
SOALAN  51 (A201)  
 
Apakah usaha yang dijalankan oleh kerajaan negeri untuk memastikan daerah-daerah 
seperti Kluang khususnya Kawasan Mahkota turut mendapat manfaat secara 
langsung daripada perlaksanaan Tahun Melawat Johor 2026?  
 
JAWAPAN YAB MENTERI BESAR 
 
Kerajaan Negeri Johor melalui pelbagai agensi berkaitan sedang melaksanakan 
strategi dan inisiatif bagi memastikan Tahun Melawat Johor 2026 (VJ 2026) bukan 
sahaja berjaya dilaksanakan tetapi juga memberi manfaat secara langsung kepada 
semua daerah termasuk Kluang, khususnya Kawasan Mahkota. 
 
Antara usaha Kerajaan Negeri adalah seperti berikut: 
 
1. Menambahbaik infrastruktur pelancongan di daerah-daerah, termasuk menaik 

taraf fasiliti sedia ada di Gunung Berlumut dengan peruntukan RM 1,000,000.00 
melalui Jabatan Perhutanan Negeri Johor. 

 
2. Memperhebatkan kempen promosi pelancongan daerah melalui penyertaan dalam 

pameran pelancongan, video promosi, media sosial, dan program Jelajah Majestic 
Johor. 

 
3. Memperbanyakkan penganjuran acara pelancongan seperti Majestic Johor 

Festival, Keretapi Sarong, dan Trans Gunung Lambak Mount Trail di daerah-
daerah. 

4. Mempelbagaikan bahan percetakan dan promosi pelancongan daerah seperti 
penerbitan Johor Travel Guide, Fun Map Daerah, Majalah Santai, Majalah Gaya, 
dan video promosi pelancongan. 

 
5. Menganjurkan program lawatan pengenalan atau fam trip ke daerah-daerah, 

termasuk program lawatan pengaruh bersama KTMB pada 20–22 Jun 2025 dan 
peserta All Star Influencer Award (Asia) 2025 pada 20 Julai 2025. 

 
Kerajaan Negeri yakin bahawa usaha-usaha ini bukan sahaja dapat mempromosikan 
daerah-daerah berkenaan tetapi juga memberi limpahan ekonomi kepada pengusaha 
serta penduduk setempat. 
 
Sekian, terima kasih. 
  
 


